
ЕЛОРДА КҮНІНЕ ТАРТУ

Облыс орталығында 
«Нұрсәт» теннис 
орталығының жанынан 
Жазғы теннис корты 
пайдалануға берілді. 
Бұл сәнді ғимарат ел 
Тәуелсіздігінің 30 жылдығы 
аясында және Астана 
күні мерекесі қарсаңында 
көпшілікке үлкен тарту 
болып отыр.

Салтанатты шараға облыс 
әкімі Гүлшара Әбдіқалықова 
қатысып, спортшылар қауымына 
игі лебізін білдірді. 

– Тұңғыш Президент - Елбасы 
Нұрсұлтан Назарбаевтың бас-
тамасымен Мемлекет басшысы 
Қасым-Жомарт Тоқаевтың қол-
дауымен спорттың бұқаралық 
сипат алуына ерекше көңіл 
бөлініп отыр. Нәтижесінде өңірде 
сергектікті серік еткен тұрғындар 
саны артып келеді. Қазіргі таңда 
облыста бұқаралық спортпен 
шұғыл данатын тұрғындар үлесі 
31,3 процентті құрайды. Халық-
тың спорттық нысандарға қол-
жетімділігін арттыруда «Ауыл 
– ел бесігі» бағдарламасы бо-
йынша биыл облыста 5 спорт 
кеше ні ашылады. Атап айтқанда, 
бұл бағытта Арал ауданында 
Қамыстыбас және Аманөткел, 
Қазалы ауданында Пірімов, Жо-
салы және Жалағаш кенттерін де 
атал ған ғи марат тардың құры лы-
сы жүр гізіледі. Сонымен бірге, 
«Самұрық» корпоративтік қоры-
ның демеушілігімен Қызылорда 
қаласындағы Ж.Махамбетов 

ауылдық округінен көпбейінді 
спорт кешенінің құрылысы баста-
лады, – деді облыс басшысы. 

Бұдан кейін спорт саласының 
құрметті ардагері Юрий Ким 
теннисшілерді жаңа корт ашы-
луымен құттықтады. Сондай-ақ, 
теннистен республикалық тур-
нир лердің жеңімпазы Урсула 
Рахмет облыс басшылығына 
спорт саласын дамыту бойынша 

жүргізіліп жатқан жұмысы үшін 
алғыс білдірді.

Жаңа теннис корты  жазғы 
маусымға арналған. Ғимараттың 
ені 45, ұзындығы 90 метр. 4 
теннис корты орналасқан және 
басқа да спорттық ойын түрлеріне 
алаң қарастырылған. Оның ішінде 
бір мезетте 16 адам немесе 40 бала 
жаттығу жүргізеді. Нысанның 
құрылыс жұмыстары 2018 жылы 

басталып, 2021 жылдың маусым 
айында аяқталды. Қазіргі таңда 
«Нұрсәт» теннис орталығында 120 
спортшы мен 3 жаттықтырушы 
жұмыс жасайды.

Жыл басынан бері облыс 
спорт шылары ел чемпионаттары 
мен кубоктарында 557 медаль 
ен ші лесе, Әлем және Азия чем-
пио  наттарында 47 медальға 
қол жеткізді. Токиода өтетін 

XXXII жазғы Олимпиада ойын-
да рына бокстан Қам шыбек 
Қоңқабаев, еркін күрестен 
Дәулет Ниязбеков және каратэ-
до дан Мөлдір Жаңбырбай жол-
дама алды. Сонымен қатар, 
Қам шыбек Қоңқабаев Токио 
Олим    пиадасында Қазақстан құра-
ма сының туын ұстау құрметіне ие 
болды.

«СБ» ақпарат 

Қадірлі жерлестер!

Сіздерді Астана күні мерекесімен шын 
жүректен құттықтаймын!

Тәуелсіздіктің туы желбіреген 30 
жылда қаншама қайталанбас жетістігіміз 
болса, олардың қатарында Отанымыздың 
жүрегі, тәуелсіздігіміздің тірегі – 
Астананың, қазіргі Нұр-Сұлтан қаласының 
орны ерекше. 

Тарихқа тағы бір көз жіберсек, 1991 
жылы Қазақстан тәуелсіздігін алғаннан 
кейін, ел астанасын оңтүстіктен орталыққа 
қарай көшіру мәселесі көтерілді. 
Қазақстанның Тұңғыш Президенті 
Нұрсұлтан Әбішұлы Назарбаевтың 
тапсырмасымен елдің жаңа астанасын 
орналастыруға оңтайлы қаланы анықтау 
мақсатында республиканың бүкіл аумағы 
мұқият зерттелді. Бұл туралы Елбасы өзінің 
«Еуразия жүрегінде» атты кітабында былай 
деп еске алады: «Ақмола Қазақстанның 
географиялық орталығы деуге болатын, 
Қазақстан экономикасының өрлеуінде 
жетекші де өскелең нүктелері болып 
отырған маңызды шаруашылық өңірлерге 
жақын орналасқан. Қала ірі көліктік 
арналардың қиылысында, тоғыз жолдың 
торабында тұр. Бұдан басқа, қала Қазақстан 
үшін көптеген шет елге шығудың мейлінше 
төте жолы – трансеуразия арналарына таяу 
қоныстанған». 

Ең қысқа мерзім ішінде салынып, 
айбыны ас қақтаған астанамыз бүгінгі 
күні еліміздің бой тұ мары болып, тұрақты 
дамудың, өсу мен өркендеудің даңғыл 
жолына түсті, «Ғасыр жобасына» айналып, 
саяси көшбасшылар, іскерлік серіктестер 
мен инвесторлар, діндер мен конфессия 
өкілдері, зиялы қауымның кездесіп, 
кеңес құратын орны, шығармашылық 
жоспарларды, инновациялық идеялар мен 
батыл бастамаларды жүзеге асыру алаңы  
болды. 

Жас астананың тарихы – бұл тәуелсіз 
еліміздің жаңарған тарихының беттері. 
Осы жылдар ішінде  еліміздің барлық 
өңірінен жүздеген мың қазақстандық 
елордамыздың салынуына және еңсе 
тіктеуіне елеулі үлес қосты. Сондықтан 
да әрбір қазақстандық үшін астанамыз – 
өзінің жан-жүрегіне жақын Отанымыздың 
бір бөлшегі. 

Ол – барша қазақстандықтардың 
бірлігінің символы! 

Қазақ елінің жүрегі мәңгі соғып, бас 
қаласы одан әрі гүлдене берсін!  

Еліміз еңселі, Тәуелсіздігіміз мәңгі  
болсын!

Облыс әкімі 
Гүлшара ӘБДІҚАЛЫҚОВА

ОБЛЫС ӘКІМІНІҢ 
ҚҰТТЫҚТАУЫ

Жазғы теннис корты ашылды

Үкілеген 
үш үздік

Адамзат баласы 
асыға күткен Токио 
олимпидасының 
алауы жағылуына 
жақын қалды. 
Төрткүл дүниенің 
саңлақтары сынға 
түсетін айтулы аламан 
негізінде былтыр 
өтуі тиіс еді. Жер-
жаһанды дүрбелеңге 
салған қатерлі індет 
салдарынан ол 
биылға шегерілген 
болатын. Сондықтан 
оны күллі әлем 
жұртшылығы асыға 
күтті деуге толық негіз 
бар. Бұл жарысқа 
еліміздің маңдайалды 
спортшылары 
қатысуға мүмкіндік 
алды. Олардың 
қатарында Сыр 
өңірінің үкілеген үш 
үздігі бар. 

Ескерткішті ашқан Қасым-Жомарт 
Тоқаев Алаш қайраткерлерінің мемориа-
лына гүл шоғын қойып, салтанатты шараға 
қатысушылардың алдында сөз сөйледі.

Президент Алаш арыстарына арнал ған 
ескерткіштің Тәуелсіздігіміздің 30 жыл-
дығы мен Елорда күніне орай ашы луы ның 
символдық мәні зор екенін атап өтті.

– Әлихан – Алашорда үкіметін 
басқарған мемлекет қайраткері. Ахмет – 
халқымызды білім мен ғылымға жетелеп, 
рухани ұстаз болған әйгілі ағартушы. 

Міржақып – ұлт бірлігі ұранына 
айналған «Оян қазақ!» пен тұңғыш қазақ 
романының авторы, көрнекті қаламгер. 
Үш қайраткер де – бірегей тарихи 
тұлғалар. Бұл ескерткіш – барша Алаш 
ардақтыларына деген құрметіміздің 
көрінісі, – деді Қасым-Жомарт Тоқаев.

Мемлекет басшысы «Алаш» сөзінің 
қастерлі ұғым екенін атап өтіп, Алаш 
қайраткерлерінің халықтың рухын ояту 
жолындағы қажырлы еңбегіне тоқталды.

Мемлекет басшысы Қасым-
Жомарт Тоқаев Қазақстан 
Республикасының Тұңғыш 
Президенті – Елбасы Нұрсұлтан 
Назарбаевтың құрметіне 
орнатылған ескерткіштің ашылу 
рәсіміне қатысты. Ескерткіш 
елордада Әлихан Бөкейхан 
мен Керей, Жәнібек хандар 
көшелерінің қиылысындағы 
жуырда ашылған саябақтың 
аумағында орналасқан.

Ескерткішті ашқан Президент 
жиынға қатысушылардың алдында сөз 
сөйледі. Қасым-Жомарт Тоқаев жыл 
сайын Елорда күні қарсаңында қаланың 
рухани келбетін көркейте түсетін жаңа 
кешендер ашылатынын атап өтіп, 
былтыр осы игі дәстүрмен Елбасы 
кітапханасы музейінің бой көтергенін 
және оның  алдынан ашылған саябақ 
қала тұрғындары үшін жайлы демалыс 
орнына айналғанын айтты.

– Сондықтан бүгін біз Елбасы 
Нұрсұлтан Әбішұлы Назарбаевтың 
құрметіне орнатылған тарихи ес керт-
кішті дәл осы жерде ашып отырмыз. 
Мерейлі жылда мұндай сәулет туын-
дысының бой көтеруі – заңды құбылыс, 
– деді Президент.

Қасым-Жомарт Тоқаев мемле-
кеттіліктің негізін қалыптастыруға, 
еліміздің шекара шебін айқындауға, 
халықаралық келісімдермен біржола 
шегендеуге, жаһандық дағдарысты 
еңсеруге, халықаралық беделін ны-

ғайтуға Нұрсұлтан Назарбаевтың зор 
үлес қосқанын атап өтті.  

– Елбасы көптеген халықаралық 
бастама көтеріп, мемлекетімізді жаһан-

дық саясаттың төріне шығарды. Оны 
бүкіл әлем ұлы саясаткер, тарихи тұлға 
ретінде біледі. Қасиетті Отанымыз 
– Қазақстанның бүгінгі және ертеңгі 
ұрпағы осындай ұлт перзентіне қарап, 
бой түзейді, – деді Президент. 

Мемлекет басшысы Тәуелсіздіктің 
алғашқы жылдарындағы аса қауіпті 
сын-қатерлер мен жаппай қираған қиын-
қыстау кезеңде Елбасы халықтың өзіне 
деген сенімін ұялатып, ертеңгі күнге 
деген үміт отын жаға білгенін атап өтті. 

– Халықты ауқымды өзгерістерге 
талмай жетелеген Тұңғыш Президент 
аса жауапты өзгерістердің, ауқымды 
реформалардың нақты іске асыру шы-
сына және Тәуелсіздігіміздің симво лына 
айналды, – деді Мемлекет басшысы.   

Бұдан бөлек, Қасым-Жомарт 
Тоқаев мемлекетіміздің саяси және эко-
номикалық жетістіктерінің негізінде 
Елбасының бірегей бастамалары жат-
қанына назар аударды.

– Елбасының стратегиялық бағыты – 
елімізді одан әрі жаңғыртуға негізделген 
саясатымыздың берік негізі. Құбылмалы 
әлемде реформаларды табысты жүзеге 
асыру үшін бізге айқын идеологиялық 
бағдар, орнықты әрі құнды негіз қажет, 
– деді Президент.

Осы ретте Қасым-Жомарт Тоқаев 
ұлт мүддесіне қызмет еткен көрнекті 
қайраткерлерге ескерткіш қою – тарихи 
тұлғаларымызға шынайы құрмет көрсету 
деген пікір білдірді.

Жиын соңында Мемлекет басшысы 
Қазақстан халқын келе жатқан Елорда 
күнімен құттықтады.

Ұрпақ ұлт перзентіне қарап 
бой түзейді

Алаш ардақтыларына 
құрмет

Мемлекет басшысы Әлихан Бөкейхан, Ахмет Байтұрсынұлы және 
Міржақып Дулатұлы сынды ұлтымыздың ұлы тұлғаларына арналған 
ескерткіштің салтанатты ашылу рәсіміне қатысты.

Елорда күні құтты болсын!

ОБЛЫС ӘКІМДІГІНДЕ

КОНФЕРЕНЦИЯ

ЕКПЕ АЛ!

Саясат

Деректерге сүйенсек, корона
вирустың үнді штамы, яғни, 
SARSCov2нің «Дельта» штамы 
биылғы  наурыз айында Үн
дістанда анықталған. Оның басқа 

штамдарға қарағанда таралуы 60 
процентке жоғары, яғни, вирус бір 
адамнан бірден 56 адамға жұғады, 
инкубациялық кезеңі –7 күн. 

23 айдың ішінде үнді штамы 

90 елде анықталды. Ал біздің 
елімізде  жұқтырғандар алғаш 
рет 21 маусымда НұрСұлтанда 
тіркелді. Кейін вирустың 
Алматыға жеткені хабарланды. 

Үнді штамының негізгі бел
гілері –  науқастың буындары мен 
іші қатты ауырып, жүрегі айнып, 
құсуы мүмкін және бұл дерт 
кереңдік пен аяққолда қанның 
ұйып қалуына әкелуі ықтимал.

Инфекционист Абдул Гафур 
вирус жұқтырғандарда диа рея 
жиі байқалатынын айт ты. Эпи

демияның бірінші тол қы нын да іш 
өту өте сирек кездескен болатын.

Ресей билігі жаңа мутацияның 
мұрын бітуі, тамақтың ауыр
сынуы, бастың ауыруы сияқты 
симптомдарын атады.

Алматының бас санитар дәрі
гері Жандарбек Бекшин нау
қастың иіс сезуі нашарламауы 
мүм кін екенін және бастапқыда 
оның жағдайы кәдімгі тұмауға ұқ
сас болатынын айтты. Алғашқы 
бел гілер пайда болғаннанақ үнді 
штамының ықтималдылығын 

жоқ  қа шығармай, тез арада оқшау
ланып, дәрігер шақыру керек. 
Себебі жаңа штамм тез асқы нады 
және аса қауіпті. «Ғылыми жур
налдардағы мәлі меттер бойынша, 
бүгінде Ұлыбри тания да «Дельта» 
штамы 99% көрсет кішпен басым 
түсіп отыр және Мәскеудегі ре
сейлік әріптестеріміз анық тал
ғандардың 90%і жаңа штамм 
екенін хабарлады» – деді 
Ж.Бекшин. 

Денсаулық сақтау министрлігі 
1 шілдеде 414 сынаманың ПТР 

скринингін өткізіп, нәтижесінде 
48,3 процент үнді штамы бар лық 
облыс пен НұрСұлтан, Ал маты, 
Шымкент қалаларында та был
ғанын мәлімдеді. Сонымен бірге 
қазақстандықтарды сақ тық шара
ларына бекем болуға ша қыруда. 
Инфекциядан қор ғану дың жалғыз 
әдісі – ауруға қарсы вакциналау. 
Вирустың тара луының алдын 
алу үшін маска кию, әлеуметтік 
қашықтықты, қол гигиенасын 
сақтау керек.

«СБ» ақпарат

Шарада алғаш сөз алған «Рухани 
жаңғыру» орталығының директоры, 
тарих ғылымдарының кандидаты Уәли
хан Серікұлы «Астаналардың тарихи 
миссиясы» тақырыбында баяндама 
жасады. 

– Астанамыз ЮНЕСКОның 
арнайы «Бейбітсүйгіш қала» деген 
бағасына ие болды, әлемдік диалог 
алаңы ретінде қалыптасты. 2010 
жылы Еуропа қауіпсіздік және 
ынтымақтастық ұйымының саммиті, 
2011 жылы Қысқы Азия ойындары, 
2017 жылы EXPО халықаралық 
көрмесі өткізілді. Дәстүрлі діндер мен 
конфессиялар көшбасшыларының 
съезі тұрақты түрде өткізіліп, Сирия 
дағдарысы бойынша «Астана процесі» 
атауымен бітімгершілік алаң ретінде 
қызмет етті. Президентіміз Қ.Тоқаев: 
«Былтыр мен астана авторының 
елорданы салып, дамытуға қосқан 
орасан зор үлесін әділ бағалай отырып, 
қалаға НұрСұлтан атауын беру туралы 
шешім қабылдадым. Дұрыс шешім 
болғанына еш күмән жоқ. Бұл қадам 
Қазақстанның жаңа тарихы мен Елбасы 
есімінің біртұтас ұғымға айналғанын 
білдіреді» деп өте орынды атап өтті.

– НұрСұлтан қаласы – әрбір қазақ
стандықтың армантілегінің нақты 
жүзеге асуының белгісіндей. Бұл – 
Ұлы Дала елі көгінде жүздеген жылдар 
бойы бостандық пен тәуелсіздік идеясы 
қалықтап жүрген атабабаларымыздың 
асыл мұратының орындалғаны. 
Бүгінде мыңдаған жылдар бойы 
уақыт керуенімен бірге тыныстаған 
Қазақстанның ұланғайыр даласында 
мемлекеттік шешімдер мен әлемдік 
бейбітшілік бастамалары қабылданып, 
жүзеге асырылуда,– деді баяндамашы. 

Келесі кезекте техника ғылым
дарының кандидаты, сәулет және 
құры лыс өндірісі кафедрасының 
доценті Нұрлыбек Келмағамбетов 
«Елорда – әлемнің сегізінші 
кереметі» тақырыбында сөз өрбітті. 
Ол бас қаланың құрылысы әлемдік 
архитектуралық ақылойдың тәжірибе 
алаңына айналғанын тілге тиек етті.

– Көкжиекпен көмкерілген жазира 
далада аспанмен таласқан ғимараттар 
сән жарастырып, сәулет өнерінің 
салтанатын асырды. Астаналық 
архитектуралық ансамбльде шығыс 
сәулет өнерінің жауһарлары мен батыс 
сәулетшілерінің батыл идеялары 
жарқырай көрініс тапты. Қаланың 
бас жоспарын жапондық сәулетші 
Кисё Курокава жасаса, Астананың 
архитектуралық айбынын айшықтаған  
«Бейбітшілік пен келісім сарайы» 
мен «Хан Шатыр» сауда және ойын
сауық орталығы – атақты ағылшын 
архитекторы Норман Фостердің 
шығармашылық ізденісінің жемісі, 
ал шаһардың сәулет және мәдени 
өмірінің сәнін асырған киноконцерт 
залы – италиялық сәулетші Манфреди 
Николеттидің қолтаңбасы.

Келешегі – кемел, ертеңі – нұрлы 
Қазақстан мемлекетінің әлемдік 
аренадағы абыройы, бағы – Нұр
Сұлтан қаласы. Біздің еңселі Елорда – 
ғасырдың ғаламаты, Әлемнің сегізінші 
кереметі, – деп түйіндеді.

Конференцияны қорытындылаған 
университет ректоры Бейбіткүл 
Кәрімова өскелең ұрпақты отан сүй
гіштікке баулуда мұндай кездесулердің 
маңызы зор екенін айтып, Елорда 
күнімен құттықтады. 

COVID-19: Үнді штамы деген не?
Кеселдің беті қайтып, қалыпты тіршілікке қайта оралу 

үмітінің жетегінде жүргенде үнді штамы деген шықты. Бүгінде 
әлем елдері, оның ішінде біздің мемлекетте коронавирус 
инфекциясының жаңа түрінің таралғаны туралы дабыл 
қағып, оның қаупі жөнінде жарыса жариялауда.  Босаңсыған 
шектеулерді қайта күшейтуге мәжбүр еткен үнді штамы деген 
не? Ол қайдан келді?

Арман-тілектер 
астасқан қала

Sb
Айсәуле ҚАРАПАЕВА,
«Сыр бойы»

Қорқыт ата атындағы Қызылорда университетінде «Елорда – ел 
жүрегі» тақырыбында ғылыми-тәжірибелік онлайн-конференция 
өтті. Шараның мақсаты – ел астанасының өсуі мен өркендеуін тағы 
бір саралап, оның маңызын айшықтау. Конференцияға университет 
ғалымдары, профессор-оқытушылары мен білім алушылар, мемлекеттік 
және қоғамдық ұйымдар, БАҚ өкілдері қатысты.

Атап өтейік, 25 шілдеде еліміз 
бойынша бір мезгілде 700ден 
астам ауыл әкімін сайлау жос пар
ланса, Сыр өңіріндегі 132 ауыл  дық 
деңгейдегі әкімнің 40ы алғаш рет 
тікелей сайлауда таңдалмақ.

Өткен жылы жалпыұлттық 
жоспар шеңберінде сайлауға 
қатысты «ҚР Сайлау туралы» 
Конституциялық заңға, «ҚР 
Жергілікті мемлекеттік басқару 
және өзінөзі басқару туралы», 
«Мемлекеттік қызмет туралы» 
және «Саяси партиялар туралы» 
заңдарға өзгерістер мен толық

тырулар енгізілген болатын.  Заң
намалардың жаңашылдығы – тең 
және төте сайлау құқығы не гізінде 
жасырын дауыс беру арқылы ауыл 
әкімдерін сайлау. Бұрын жанама 
түрде сайланған ауыл әкімдерінің 
өкілеттігі тоқ тап, ендігі әкімдер 
тікелей сайлау арқылы таңдалады. 
Бұл – еліміздің саяси дамуындағы 
айтулы оқиға, жаңа кезең. Ауыл 
тұрғындары өз әкімдерін тіке
лей сайлап, сол арқылы өз
дерінің саяси құқықтарын кең 
ауқым да жүзеге асырудың тағы 
бір қосымша мүмкіндігіне ие 

болады. Үміткерлерді саяси пар
тия лар арқылы ұсыну немесе 
кандидаттың өзінөзі ұсынуға 
мүмкіндігі бар.

Сайлау заңнамасының жаңа 
талап тарын қалт жібермеген «Nur 
Otan» партиясы ұсынылатын 
үміт  керлерін іріктеп, додаға қо
суға белсене кірісті. Облыстық 
фи  лиалға қарасты 7 аудандық 
филиалда алдымен 177 бас
тауыш партия ұйымының жина
лыс тары мен Саяси кеңес Бюро 
отырыстары,  кезектен тыс кон
ференциялар өткізілді.

Конференцияларға аудандық 
партия филиалдарының Саяси 
кеңестері мен аудандық мәсли
хаттағы депутаттық фракциялары 
мүшелері, бастауыш партия ұйым
дарынан сайланған деле гаттар 

мен «Jas Otan» жастар қанатының 
өкілдері қатысты. Ауылдық округ 
әкім дерінің сайлауына партия 
аты нан ұсыны латын кандидаттар 
таныс ты рылып, оларды аудандық 
сайлау комиссияларына тіркеуге 
ұсынды.

Жетекші партия өкілдері 25 
шілде күні өтетін ауыл әкімдерінің 
тең және төте сайлауында өз 
үміткерін бәйгеге қоспақшы. 
Олардың қатарында 35 жасқа 
дейінгі жастар мен әйелдер де бар. 

Ауыл әкімдері халықпен 
тікелей қарымқатынаста болған 
соң, бұл сайлау билік пен халық 
арасындағы, өзара байланысты 
күшейтуге, әкімдердің тұрғындар 
алдындағы жауапкершілігін арт
тыруға үлкен серпін береді дейді 
жетекші партия өкілдері.

–   «Алаш» сөзі – халқымыз 
үшін қашанда қасиетті ұғым. Өткен 
ғасырдың басында ұлтымыздың 
бас көтерер азаматтары Алаш 
идеясының төңірегіне бірікті. Олар 
елінің азаттығы мен өркендеуі 
жолында қызмет етті.  Халықтың 
рухын оятып, санасына сілкініс 
әкелді. Жеріміздің тұтастығының 
сақталуына ықпал етті. Төл 
әдебиетіміз бен мәдениетімізді 
бұрынсоңды болмаған деңгейге 
көтерді. Өркениетті зиялылықтың 

негізін қалады. Алаш арыстары 
заманның сынқатеріне қарамай, 
Қазақ елінің мемлекетшілдік 
идеясын жаңғыртты, – деді 
Президент.

ҚасымЖомарт Тоқаев Тәуел
сіздіктің арқасында ұзақ жылдар 
бойы халық жауы атанып, қу ғын
сүргінге ұшыраған Алаш арыс
тарының еңбектері лайықты баға
сын алып, олардың есімдері қайта 
жаңғырып жатқанына тоқталды.

– Өкінішке қарай, түгелге 
жуығы халық жауы атанып, 

қуғынсүргін құрбаны болды. 
Еңбектері жойылды, ұзақ жылдар 
бойы олардың атын атауға тыйым 
салынды. Бірақ, ұлтымыз ұлы 
перзенттерінің есімін санасынан 
өшірмей, жадында сақтай білді. 
Тәуелсіздік жылдарында Алаш 
идеясы мен Алаш мұрасы 
түбегейлі қайта қаралды. Осыдан 
бірнеше жыл бұрын «Алаш» авто
номиясының 100 жылдығын атап 
өттік. Биыл Әлихан Бөкейхан ның 
155 жылдығы Тәуел сіздік мерекесі 
аясында өтіп жатыр. Біз Алаш 

арыстарының есімін жаңғыртып, 
тарихи роліне баға беруді қолға 
алдық. Менің Жарлығыммен 
Саяси қуғынсүргін құрбандарын 
толық ақтау жөніндегі мемлекеттік 
комиссия құрылды, – деді 
Мемлекет бас шысы.

Президент өз сөзінде Алаш 
қайраткерлерінің еңбектері Алаш
тану ғылымының аясында жан
жақты зерттелу қажеттігіне назар 
аударды.  

– Алаштану ғылымы арыс та
ры мыздың еңбектерін барынша 

қамтуы керек, – деді Мемлекет 
басшысы.

Жыл өткен сайын Алаштың 
абыройы асқақтап, беделі биіктей 
береді. Олардың атқарған ісі 
ешқашан маңызын жоғалтпайды. 
Себебі, ұлт мүддесі, ел қамы деген 
ұғымдар – мәңгі құндылықтар, – 
деді ҚасымЖомарт Тоқаев.

Жиын соңында Мемлекет 
басшысы Алаш қайраткерлерінің 
дербес мемлекет болып, жер 
жүзімен терезесі тең қатынас 
орнату жөніндегі арманмақсаты 

жүзеге асқанын атап өтіп, еліміз 
бүгінде әлем қауымдастығының 
белді мүшесіне айналғанын айтты. 

***
Мереке қарсаңында Нұр

Сұлтан қаласында Мемлекет 
басшысы ҚасымЖомарт Тоқаев
тың тапсырмасы бойынша әйгілі 
ғалым Қаныш Сәтбаевқа ес керт
кіш орнатылды. Ұлттық домбыра 
күніне орай әйгілі күйші, халық 
композиторы, Қазақ станның халық 
артисі Дина Нұрпейісованың 
ескерткіші ашылды.

Аймақ басшысы эпидемио
логиялық жағдайдың күннен
күнге тұрақсыз болуы салдарынан 
науқастардың күрт көбейіп 
жатқанын қаперге салып, шектеу 
шараларын күшейтуге жете мән 
беруді қатаң тапсырды. 

– Республика бойынша жаңа 
Дельта штамы тіркеліп, өкінішке 
орай біздің облысымызда да анық
талды. Жағдайды бақы лаудан 
шығарып алмауымыз қажет. 

Пандемияны жеңудің бірден
бір жолы – тез арада ұжымдық 
иммунитетті қалыптастыру, яғни 
вакцина салғызу. Коронавирус 
инфекциясын азайтуға мүмкіндік 
беретін ұжымдық иммунитет 
қалыптастыру үшін, кем дегенде 
облыста 401 мың тұрғын 
вакциналаудан өтуі қажет, – деді 
облыс әкімі.

Жиында облыстық сани тар
лықэпидемиологиялық қада  ғалау 
департаментінің басшысы Динара 
Жаңабергенова аурушаңдық 
көрсеткіштердің тіркелу жиілігін 
айтып, негізгі басымдықтарды 
атап өтті. Сондайақ, жаңадан 
енген қаулы дағы негізгі 
талаптарды саралап берді.

Қаулыға сәйкес 16 шіл деден 
бастап ұйымдардың вакци
наланбаған жұмысшылары 
жұмыс орнына кіруі үшін ПТР
тестті міндетті түрде тапсыруы 
керек. Сондықтан қызметкерлер 
15 шілдеге дейін вакциналаудан 
өтуі қажет.

Облыс әкімі мейлінше той
жиын мен асқа тұрғындардың 
бармауын пысықтап мониторинг 
жүргізіп, карантин талаптарын 
сақтау мәселесін ортаға салды. 
Бұл ретте соңғы 3 күннің ішінде 
мониторингтік топтың есебі 
бойынша карантиндік талап
тардың бұзылуы дерегі азайған.

Жиында Қызылорда облыстық 
полиция департаментінің 
басшысы Бектөре Сұлтан 1 
шілде күні мониторингтік топтар 
15 рейдтік тексеру жүргізіп, 45 
нысан тексерумен қамтылып, 
карантин талаптарын бұзу 
әрекеттері тіркелгенін атап өтті.

Жедел штаб отырысында 
облыстық денсаулық сақтау 
басқармасы басшысының мін
детін атқарушы Жангелді 

Шаймбетов тұрғындардың вак
цина салдыру қарқыны туралы 
баян даса, Кәсіпкерлер палатасы 
директорының орынбасары 
Салават Құлмахан «Ashyq» жо
басы арқылы жұмыс істейтін 
кәсіп керлік нысандардың белсен
ділігін атап өтті. 

Бүгінде облыс көлемінде 
вакцинаның I компоненті бойын
ша 158 358, II компоненті 
бойынша 85 935 тұрғынға екпе 
салынды. Ал, «Ashyq» жобасында 
510 кәсіпкерлік нысанының 260
ы QRкод алып, жоба шеңберінде 
кәсібін жүргізуде. 

Штаб отырысын қорытын
дылаған облыс әкімі облыстық 
санитариялықэпидемиологиялық 
бақылау департаментінің басшы
сына эпидемиологиялық ахуалды 
күшейтілген түрде бақылауға 
алуды, науқастармен қарым
қатынаста болған тұрғындарды 
шұғыл түрде анықтап, аурудың 
таралуына жол бермеуді тап
сырды. Сондайақ, полиция 
депар  таменттерімен бірлесіп 
мони  торингтік топтардың жұ
мы  сын қайта бейімдеп, жұ мыс 
беруші ұйымдардың бар  лық 
қызметкерлерін вак цина лаудың 
базасымен салыс тыруды, мо
ниторинг жүргізетін топ тар дың 
белсенділігін кү шейтуді жүктеді. 

Облыс әкімі мониторинг топ 
мүшелері өкілеттілігін асыра 
пайдаланып, азаматтар мен 
бизнеске қысым көрсету және 
олардың қызметіне заңсыз ара
ласу фактілеріне жол бермеу 
қажеттігін қатаң ескертті. Ал, 
денсаулық сақтау басқармасы 
бас шылығына вакцинациялау 
жұмыс тарын күшейтуді және 
барлық медициналық мекеме
лердің жұқпалы індеттің жаңа 
толқынына дайындығын тексеруді 
міндеттеді. Облыстық кәсіп
керлік және туризм басқармасы 
мен облыстық кәсіпкерлер пала
тасының басшыларына өңірдегі 
кәсіпкерлік нысандарды «Ashyq» 
жобасына белсенді түрде енгізу 
бойынша жұмысты үйлестіру 
қажеттігін тапсырды. Берілген 
тапсырмалардың орындалуын 
бақылауға алуды облыс әкімінің 
орынбасары Балжан Шаменоваға 
жүктеді.

Алаш ардақтыларына құрмет

«Індетті ұжымдық 
иммунитет қалыптастыру 
арқылы жеңеміз»

Облыс әкімі Гүлшара Әбдіқалықованың төрағалығымен 
коронавирус инфекциясының таралуына жол бермеу жөніндегі 
және халықты жаппай вакциналау шараларын күшейту 
мәселелеріне арналған жедел штаб отырысы өткізілді. Жиынға 
облыс әкімінің орынбасарлары, салалық басқарма басшылары 
және қала, аудан әкімдері онлайн режимде қатысты.

«Сыр медиа» ЖШС Қызылорда 
облысы бойынша ауылдық округтері 

әкімдеріне кандидаттардың 
сайлауалды үгіт-насихат 

материалдарын облыстық, қалалық 
және аудандық газеттердің бетінде 
орналастыру бойынша өз қызмет 

құнын ұсынады
Облыстық «Сыр бойы» газеті 1929 жылдың 1 шілдесінен 

шығады. Газет форматы А2, Д2. Бірінші және соңғы беттер 
түрлітүсті. Шығарылымы аптасына үш рет: сейсенбі, 
бейсенбі, сенбі күндері. 

Таралымы – 25027 дана.  
Облыстық «Кызылординские вести» газеті 1930 

жылдың 1 қаңтарынан шығады. Газет форматы А2, Д2. 
Бірінші және соңғы беттер түрлітүсті. Шығарылымы 
аптасына үш рет: сейсенбі, бейсенбі, сенбі күндері. 

Таралымы – 7514 дана. 
Газеттің бір шаршы сантиметрінің құны облыстық 

«Сыр бойы» және «Кызылординские вести» газеттерінде 
ҚҚС қоса есептегенде:

• бірінші түрлітүсті бетте орналастыру – 500 теңге;
• ішкі беттерде орналастыру – 250 теңге;
• ең соңғы түрлітүсті бетте – 300 теңге.
Облыстық «Ақмешіт жастары» газеті аптасына 1 рет 

шығады: бейсенбі күні. Таралымы  8011 дана. 
Бір шаршы сантиметрінің құны ҚҚС қоса есептегенде:
• бірінші түрлітүсті бетте орналастыру – 250 теңге;
• ішкі беттерде орналастыру – 150 теңге;
• ең соңғы түрлітүсті бетте – 180 теңге.
Қалалық және аудандық газеттер бойынша: 

Қызылорда қалалық «Ақмешіт апталығы», Арал аудандық 
«Толқын”, Қармақшы аудандық «Қармақшы таңы», 
Жалағаш аудандық «Жалағаш жаршысы», Сырдария 
аудандық «Тіршілік тынысы», Шиелі аудандық «Өскен 
өңір», Жаңақорған аудандық «Жаңақорған тынысы» 
газеттерінің шығарылымы аптасына екі рет: сейсенбі, сенбі 
күндері.

Газеттердің таралымы – 3016  6187 дана аралығы.
Газеттің бір шаршы сантиметрінің құны қалалық 

және аудандық газеттеріне  ҚҚС қоса есептегенде:
• бірінші түрлітүсті бетте орналастыру – 250 теңге;
• ішкі беттерде орналастыру – 150 теңге;
• ең соңғы түрлітүсті бетте – 180 теңге.
Қазалы аудандық «Қазалы» газеті аптасына 2 рет 

шығады: сейсенбі, сенбі. Таралымы – 5718 дана.
Бір шаршы сантиметрінің құны ҚҚС қоса есептегенде – 

140 теңге.
Үгіт-насихат материалдары 2021 жылдың 14 шілдесі 

сағ. 18.00-ден  22 шілдесіне дейін қабылданады. 
Мекен-жайымыз: Қызылорда қаласы, Бейбарыс 

сұлтан көшесі, 4 А (Назарбаев Зияткерлік мектебінің 
жанында). Жарнама бөлімі: 8 (7242)  70-00-52, коммутатор: 
40-11-10 /1058/, e-mail: smjarnama@mail.ru

«Nur Otan» үміткерлерді іріктеді
Мемлекет басшысы Қасым-Жомарт Тоқаевтың 

бастамасымен елімізде бастау алған ауыл, кент және ауылдық 
округ әкімдерінің тікелей сайлауына саяси партиялар да өз 
үміткерлерін ұсынуда.

– Нәжмәдин Түркбенұлы, 
сіз тәуелсіздік таңы атқан 
кезден кешегі уақытқа дейін 
мемлекеттік қызметте болып, 
оның ішінде Сыр өңірінде 
басшылық қызметтерді ат
қардыңыз. Тұңғыш Прези
дент Н.Назарбаев Мемлекет 
басшысы ретінде бүкіл ел, 
яғни барлық аймақтар мүд
десі үшін жұмыс істегені 
белгілі. Десе де, соның ішін
де Сыр өңіріне деген ерек
ше көзқарасын қандай көрі
ністерден байқаймыз?

– Тоқсаныншы жылдардың 
тоқырауында елімізде өте 
ауыр экономикалық ахуал қа
лып тасты. Жұрттың алған ай
лығы апталық талғажау етуіне 
жетпей, кәсіпорындар мен өн
діріс орындары тоқтап, дала 
төскейіндегі мыңғырған мал 
мыңдап пышаққа ілінді, ар
занға сатылды, тауарға айыр
басталды. Осындай сәтте 
Қы  зылорда облысын та рату 
жөнінде Президентке жа нын
дағы кеңесшілерінен, эконо
мист мамандардан ұсыныстар 
көптеп түсті. Облыстың бір 
бө лігін Ақтөбе, екінші жар
тысын Оңтүстік Қазақстан об
лысына қосып, тұрғындарды 
басқа өңірлерге көшіру туралы 
айтылды. Оны елемеуге бол
майтын. Өйткені, сол кездері 
Жезқазған, Семей, Көкшетау, 
Талдықорған, Торғай облыс
тары қысқартуға ілігіп, көр
шілес облыстар құрамына өтіп 
жатқан кезең еді. Сонда Ел
басы Алашқа – ана, талайға  
пана болған құтты да қасиетті 
өңірді бөлмей, тұтас сақтап 
қалу жөнінде шешім шығарды. 
Небір мықты облыстарды қыс
қартуға іліктіріп, біздің об
лысты бөлмей тұтас сақтап 
қа луы, онымен қоса көрші 
Қа рағанды облысының біз
дің облысқа жалға берген ау
ма ғының мерзімін ұзартып 
беруі ол  ерлікке тән іс еді. 
Ал жалға берілген жер біздің 
облыстың мұнайлы өлке бо
луына үлкен үлес қосқаны 
белгілі. Экономикалық құры
лымы жағынан жылдар бо
йына аграрлық аймақ болған 
Сыр өңірі еліміз тәуелсіздік 
алған соң мұнайлы аймаққа 
айналды. Елбасының тікелей 
тапсырмасымен жалға берілген 
мерзімі аяқталған «Құмкөл» 
же рін әлі де біздің облыстың 
еншісіне қалдыра тұруға ше шім 
қабылданды. 

Ал Арал теңізі проблема
сына дүние жүзінің назарын 
аударту ол бір ерекше оқи
ға деп атар едім. 1993 жылы 
Қызылордада Арал пробле ма
сы жөнінде алғашқы халық
аралық конференция ұйымдас
тырылды. Осы айтулы үлкен 
шараның өтуіне де ұйытқы 
болып жүрген Елбасымыз. 
Мен ол кезде облыс әкімінің 
бірінші орынбасары қызметін 
атқарамын. Сол уақытта Арал 
өңіріндегі экологиялық қасі
реттен зардап шеккен аза
маттарға әлеуметтік қолдау 
туралы заңын өмірге әкелуде 
оның алғашқы жұмысшы ко
миссиясын басқардым. Осы
лайша қазіргі кезде халық 
игілігін көріп отырған эко
логиялық коэффициентті ен гі

зуге үлес қостым.
Сол кезеңдегі Орта Азия

ның бес мемлекетінің прези
денттері, атақты ғалымдар осы 
конференцияға қаты сып, Үндеу 
қабылдады. Халық аралық 
«Арал теңізін құт қа ру қо рының» 
құрылуы да осы уақытта жүзеге 
асты. Ісшарадан кейін Арал 
теңізі мәселесіне әлем халқы, 
Мем лекет басшылары, дүние  
жү зінің қоғамдық ұйымдары 
мен ірі ғалымдар назарын бұра 
бас тады.  «Арал теңізін құт
қару қорының» атқару коми
теті жыл сайын Орталық Азия 
республикалары астана ларында 
кезектеп құрылды. 

Арал мәселесін Елбасымыз 
ешқашан да назардан тыс 
қал дырған жоқ. Қазақстан 
Еуропалық Қауіпсіздік және 
Ынтымақтастық ұйымына тө
рағалық жасауына бай ла нысты 
Елбасы өз Үндеуінде бірінші 
кезекте Арал проблемасын тағы 
да бір мәрте көтергенін айта кету 
керек. Елбасы бастамасымен 
дүниеге келген «ғасыр жобасы» 
атанған САРАТС жобасы 
аясында «Көк арал» бөгеті 
салынып, теңіздің солтүстік 
бөлігінің деңгейі көтерілді. 
Соның нәтижесінде аймақтың 
әлеуметт ік эконо  ми калық 
жаң ғыруы орын алды. Кіші 
Арал өмірге кел геннен кейін 
аралдықтар ата кәсібімен қайта 
қауышып, ба лық аулауына 
мүмкіндік туды. Қазіргі таңда 
балықты ау лайтыны бар, 
таситыны бар, өңдейтіні бар, 
сататыны бар осы Кіші теңізден 
Арал мен Қазалы аудандары 
мен об лыстың кәсіпкерлері бар, 
қанша мың адам  жұмыс істеп, 
нәпақасын Кіші теңізден тауып 
отыр.

– Тұңғыш Президенттің 
«Мен Аралға көмектессем 
деген арманыма жеткеніме 
қуаныштымын!» деген қа
нат  ты сөзі барша халық
тың есінде. Сол сөз Елбасы 
аузынан шыққанда сіз ол 
кісінің жанында болдыңыз...

– Елбасы Арал ауданына 
2005 жылдың 27 сәуірінде 
арнайы іссапармен келді. Мен 
ол кезде Арал ауданының 
әкімімін. Сәрсенбінің сәті
не дөп келген бұл күн – Арал 
та рихында айтулы күн, ұмы
тылмас сәт еді. Қамқор шысын 
ерекше ілтипатпен қарсы ал
ған аралдықтар үшін Елбасы 
таза ауызсудың тұсаукесерін 
жасады. Президенттің дида ры
нан нұр шашып, судың дә мін 
татып, «ең таза ауызсу арал
дықтарда» деп ағынан жа
рылды. 

«Мен 15 жыл бұрын осы 
жерге келгенімде, Арал хал
қына бір көмегімді тигізсем 
деген ойда болатынмын. Сол 
арманыма бүгінгі күні қол 
жет кізгелі отырмын. Қан
шама экологиялық қиын жағ
дайды бастан кешсе де, қалың 
қазақтың ортасында отырған 
елдің ажары ашық, жүзі жар
қын екенін сол кездері бай
қағанмын. Амандық болса, ер
тең Кіші теңізден жыл сайын 12 
мың тонна балық аулауға қол 
жеткізілмек. Биылдан бастап 
Кіші теңіз суға толады. Ол үшін 
мемлекет кең көлемде қаржы 
бөліп отыр. Кіші теңізге 30 

млрд текше метр су жиналып, 
бір кездері арман болған жұ
мысымыз өз нәтижесін бе
реді. Бұл аймақтан кеңбай тақ 
елімізге танымал әйгілі тұлғалар 
шыққан. Кешегі күндері көп
теген қиыншылықтарды көр
се ңіздер де, атамекенге деген 
адалдықтан айнымадыңыздар. 
Осы жерде ұрпақ өсіріп, түтін 
түтетіп Тәуелсіз Отанымыздың 
одан әрі өркендеуіне лайықты 
үлес қосып келесіздер» деген 
болатын Тұңғыш Президент. 
Ол Сыр өңірін қайта түлетуге 
100 млн доллардан астам 
қаржы бөлдірткенін, оның 
14 млн доллары Арал 
қаласы тұрғындарын сапалы 
ауызсумен қамтамасыз ету үшін 
жұм салғанын айтып, қуаны
шы мызға ортақ екенін жет
кізді. 

–  Елбасымен жүздесудің 
сәті мұнан кейін де болды 
ғой?

– Иә, болды. 2009 жылдың 
15 желтоқсанында Астанада 
барлық деңгейдегі әкімдердің 
республикалық жиыны өтті. 
Сонда еліміздегі аудан әкім
дері атынан сөз сөйлеу мәр
тебесі маған бұйырды. Әри
не, оны да мақтаныш етемін. 
Мен Арал ауданының барлық 
салада өсіпөркендеп, әлеумет
тікэкономикалық жағдайы 
тү зеліп, жанжақты дамып 
ке ле жатқанын, қыруар жұ
мыс  тар атқарылғанын, түрлі 
нысандар салынғанын жеткіз
дім. Елбасының 2005 жылғы 
27 сәуірде ауданға келген са
парында алғаш таза су желісін 
қосқанын, қазіргі таңда ау дан 
халқының 75% таза су ішіп 
отырғанын, САРАТС жо ба
сы ның бірінші кезеңі сәтті 
аяқталып, «Көкарал» бөгеті 
бө геліп, Кіші теңіздің қалаға 
тікелей 18 шақырым қалғанын 
айттым. Ата кәсібіміз – балық 
шаруашылығы өркен жайып, 
«Атамекен холдинг» қаржы 
өнеркәсіп тобы күшімен жаңа 
балық және вагон құрастыру 
заводтары салынып іске қо
сылғанын, «Қамбаш балық» 
ЖШС жаңа балық өңдеу цехы 
салынғанын, 5 жылдан бері 
167 маманға тұрғын үй, 12 орта 
мектеп, 24 медициналық пункт 
жаңадан салынып, пайдалануға 

берілгенін баяндадым. «Жол 
картасы» аясында ауданда 
жолдар жөнделіп, жабық жүзу 
бассейні, спорттықсауықтыру 
кешені, типтік шағын спорт 
алаңы, Елбасының өзі ашқан 
«Тағзым» алаңына, «Тәуел
сіздік», «Жалаңтөс баһадүр», 
«Балықшылар», «Ақкеме» алаң
дары қосылғанын жеткіздім. 
Өңірімізде атқарылып жатқан 
осындай жарқын істерге риза 
болған Елбасы: «Аудандағы 
оң өзгерістен хабарым бар, 
білемін. Бұл туралы облыста 
болған сапарымда бұқаралық 
ақпарат құралдары өкілдеріне 
атап өткенмін. Аралдықтарға 
сәлем айта бар. Атқарылып 
жатқан істерді міндетті түрде 
барып көремін» деп жылы 
лебізін білдірді. Бұған қалай 
марқаймассың?!

– Президенттің Аралға са
парының нәтижесі туралы 
ауыз толтырып айтуға бо лар?

– Әрине. Мына жағдайға 
назар аударыңызшы. Арал ау
данының аумағынан респуб
ликаның басқа аудандарында 
кездеспейтін бірнеше ірі ме га 
жоба өтіп жатыр. Олар – «Жез
қазғанСексеуіл» темір жолы, 
«КеңқияқҚұмкөл» мұ най құ
быры.  Ол Ақтөбеден Аралға 
келіп, Кұмкөлге кетеді. Сондай
ақ Арал мен Қазалы аудандары 
елді мекендерін 100%ке 
жуық таза жерасты суымен 
қамтамасыз ететін То лағай 
су құбырын айтуға болады. 
Бұл жобалардың Арал ауданы 
мен облысымыз үшін аса 
маңызды екені Президент Арал 
ауданында болғанда жет кізілді. 
Мұнан бөлек, әрине басқаларға 
да ортақ «Ба тыс ЕуропаБатыс 
Қытай» ха лық аралық автодәлізі 
мен «Бо зойШымкент» газ 
құбы ры бар. Ал осы айтылған 
инфра құ ры лымдық желілер 
қаншама адамды жұмыспен 
қамтып отыр. 

Арал  бұрын теңіз бар кезде 
елді мекендерге кемемен, ка
термен қатынас болып,  авто
жолы артта қалған облыс
та ғы бірденбір аудан еді. 
Ел басы келіп кеткеннен кейін 
қазір Аллаға шүкір, аудан
ның көптеген шалғай елді ме
кен деріне асфальт жол барды. 
Елбасы сапарына дейін ауданда 

типтік жобамен ке ңестік 
кезеңде салынған жеті орта 
мектеп қана болған еді. Содан 
кейін бұл жұмыс қарқын алып, 
барлық елді мекенде типтік 
жобадағы мектеп, балабақша 
са лынды. Бұл проблемалар 
да сол кезде көтерілген бола
тын. Міне, сол кезде айтыл ған 
ұсыныстар жүзеге асып, ау
дан ның, облыстың әлеумет тік
экономикалық дамуына үл кен 
әсер етіп, халық игілігін көруде.

Бүгінде құрылысы созылып 
кеткен Қызылорда шыны за
уытын салуға алғашқы кезде 
бастамашы болған Ұлы брита
нияның белгілі «Пил кингтон»  
компаниясы еді. Олар зауытты 
жүргізуге ең қажетті шикізат 
кварц құмы Арал ауданында, 
дәлірек айтқанда, Шөмішкелде 
мол қоры болғандықтан, оны 
жүзеге асыруға талаптанған 
болатын. 

Тағы бір еске аларлық жайт, 
Елбасы Арал ауданына сапары 
кезінде «Көкарал» бөгетінде 
бо лып, САРАТС жобасын 
жоба лаушы «Казгипроводхоз» 
ме  кемесі мен бас мердігер  «За
рубежводстройдың» басшы
ла ры мен мамандарына және 
жо баны қаржыландырушы 
Дү  ниежүзілік банк өкілдеріне 
«Сіздер жобалап отырған 
САРАТС жобасы жүзеге асқан 
кезде теңіз суы қалаға жақындай 
ма?» деп сұрады. Олар өз 
кезегінде «2530 шақырымдай 
жетпей тұрады» деп жауап 
берді. Сол сәтте Нұрсұлтан 
Әбішұлы жұлып алғандай: 
«Ендеше Кіші Аралды бөліп 
алып, теңізді қалаға келтіруіміз 
керек. Ол үшін САРАТС жо
басының ІІ кезеңінің іске 
қосылуын міндеттеуіміз қа
жет» деді. Сонымен бірге оны 
жүзеге асыруға шетелдік банк 
қаржысы кешеуілдеп жатса, 
рес публикалық бюджет қар
жысын жұмсау қажеттігін 
айтты. Қан ша қиыншылықтарға 
қара мастан, бұл Елбасының 
қайт пас қайсарлығын көрсетсе 
керек. Сол құлшыныстың нәти
жесінде Кіші Арал теңізі қалаға 
18 шақырымға жақындады. 
Өкінішке орай, қазіргі күні 
шыны зауыты құрылысы жоба
сы мен САРАТС жобасының 
екінші кезеңі толығымен аяқ
талған жоқ.

–  Жалпы Елбасымен кез
десулер өзіңізге қалай әсер 
етті?

– Нұрсұлтан Әбішұлы 
 На зар баевпен жүзбежүз кез
десіп, әңгімелескенімді өмі
рімдегі өте әсерлі сәттердің 
бірі санаймын. Бір емес, үш 
рет кездескенім, менің есімде 
ұзақ қа қалатын болады.  Сол 
кездесулерден анық байқа ға
ным, мүмкін сенерсіз, мүмкін 
сенбессіз, ол кісінің бойында 
ерекше бір қасиеттің бар екен
дігіне көз жеткіздім.

Елбасының Меккеге жаса
ған сапарында болған қызықты 
жайт туралы көпшілік хабар дар 
болар. Қағбаға кіріп құ ран оқып 
шыққанда ақ жа уын жауған. 
Көптен жауын болмаған екен ол 
жақта. Сон да сол жерде бастап 
келген Арабия корольдігінің  
өкілдері аңтаң болып, 
Елбасының қасиетті адам 
екенін айтып таң дайын қағады. 
«Дұғаңыз қабыл болатын 
болды, не тілеп едіңіз?» деген 
сұраққа «Елімнің тыныштығын 
тіледім» деп жауап берген. 

Міне, сол секілді  өзімді 
таң дандырған жағдайға  ора
ла йын. Арал ауданына сапа ры 
барысында Нұрсұлтан Әбіш ұлы 
«Көкарал» бөгетінде болып, түс 
ауа Қамыстыбасқа келді. Сол 
күнгі жағалауды тынымсыз 
тепкілеген толқын, күнделікті 
түс ауа басталатын құм дауылы 
әпсәтте сап тыйылып, аспан 
жарқырай ашылды. Ақжал тол
қын ойнаған көл беті де сәл 
тыныстап, айдын беті айнадай 
жарқырап шыға келді. Шыны 
керек, жиналғандардың бәрі 
бұл құбылысқа аңтаң қалды. 
Мемлекет басшысы көлдің 
осы бір тамаша көрінісіне ұзақ 
уақыт сүйсіне қарап отырып, 
әңгімедүкен құрды. Содан шы
ғысымен  балық өсіріп жатқан 
«Қосжар» питомнигіне ат басын 
тіреді. Қазақы ырым жасап, 
аралдық зергер Құдайберген 
Құлмамбетов соққан күміс 
сыр ғаны аталық, аналық қос 
бекіреге салып көлге жіберді. 
Бір қызығы, осыдан кейінгі 
уақыттары Арал өңіріндегі су 
айдындарынан балық аулау 
көлемі жылдағыға қарағанда 
өсе түсті. Арал теңізінде бұрын 
болып, кейін жойылып кеткен 
30 түрлі балықтың қазір 18 түрі 
қайта ауланып жатыр. Табиғат
Ананың кейкейде тылсым 
күшін еріксіз мойындауға тура 
келеді. Сол күні Президент 
тікұшағы көкке көтерілісімен 
ұзамайақ жел қайта тұрып, 
Қамбаш көлінің үсті астаңкес
тең болды. Міне, мұны қасиет, 
кие демей көріңіз.

Қазақ ауылында қарапайым 
отбасынан шығып, әлемдік би
іктен танылған, халықаралық 
сарапшылар мойындаған ық
пал ды саясаткерге айнал ған 
Қазақстанның Тұңғыш Пре
зиденті – Елбасы  Нұрсұлтан 
Әбішұлы Назарбаев қазақ 
хал қының бағына біткен жұл
дызды тұлғасы. Ұлт Көш бас
шысының Сыр еліне жасаған 
сапарларында өңірімізге оң 
ба ғасын беріп, Тәуелсіздік 
жыл дарындағы ел дамуын бір 
ғана Қызылордадан көруге бо
латынын айтқан еді.  

Сөз соңында айтарым, 
«20212025 жылдарға арнал
ған Қызылорда облысын да
мыту бағдарламасы» аясында 
көптеген жоба жүзеге асы
рылады. Оған республи ка
лық бюджеттен мол қаржы 
ресурстары қаралған. Міне, 
осы бағдарлама да Елбасының 
тікелей тапсырмасына орай 
қолға алынған болатын.

– Еменжарқын пікірлес
тік ке рахмет!

Әңгімелескен 
Ыдырыс ТӘЖІҰЛЫ,

«Сыр бойы»

ҰЛТ КӨШБАСШЫСЫНЫҢ 
ҚАЛТҚЫСЫЗ ҚАМҚОРЛЫҒЫ

Тәуелсіз еліміздің дамуы Тұңғыш Президент 
Нұрсұлтан Әбішұлы Назарбаевтың есімімен тығыз 
байланысты. Елбасы Бәсекеге қабілетті қуатты 
Қазақстанды қалыптастырды. 

Тәуелсіздіктің таңы атқаннан кейінгі кезеңде Сыр 
бойындағы халық Ұлт Көшбасшысының мейіріміне, 
қалтқысыз қамқорлығына бөленіп келеді. Нұрсұлтан 
Әбішұлы «Сыр – Алаштың анасы, Сыр елінің дамуы 
менің ұдайы назарымда» деп айтып жүрді. Қазақстанның 
Тұңғыш Президенті Н.Назарбаевтың біздің аймаққа 
қатысты жарқын істерінің куәсі болғандардың бірі – 
қоғам қайраткері Нәжмәдин Мұсабаевпен сырласудың 
сәті түскен еді.

Бұл Шалқар Демес пен 
Айзада Бұрханованың отбасы 
еді. Олар – білім саласының 
қызметкерлері. Отағасы об лыс
тық білім басқармасында еңбек 
етсе, жары – қаладағы №2 
«Мұрагер» мектебінде ұстаз. 
Баспаналы болуды армандап, 
үй кезегіне тұрған. Қоныс 
тойына Елбасы қатысқан 

сәт естен кетпейді. Отанасы 
Айзада: 

– Елбасының Қызылорда 
қаласына сапары біз үшін үлкен 
қуаныш болды. Содан бері 
бұл күн отбасымызда мереке. 
Үй кезегіне тұрғанымызға 5 
жыл болған. Үш баламыз бар 
және тағы бір сәбиімізді күтіп 
отырғанбыз. Балаларымыз да 

ерекше қуанды. Әлі күнге дейін 
достары мен сыныптастарына 
үйімізде Елбасының өзі қонақта 
болғанын мақтанышпен айта

ды.  Нұрсұлтан Әбішұлы қыз
да рыма ақ батасын берді. 

Балаларым сол сәттің ес
те лігіндей фотосуретке қарап, 

«болашақта білікті маман 
болып, атаанамыздың сенімін 
ақтаймыз» деп уәде берген. 
Бүгінде үлкен қызым Самал 
М.Мәметова атындағы педаго
гикалық жоғары колледждің 
4курс студенті. Оқуын аяқтаса, 
еліне қызмет етуге даяр. 
Ал, Жанерке мен Гүлсезім 
мектепте оқиды. Үлгілі, озат 
оқушы. Жетістіктері де аз 
емес,– дейді көпбалалы ана.

Жаңа қонысқа келген соң 
бұл отбасы үш қыздан кейін ер 
баламен толықты. Атаанасы, 
туғантуыс ырымдап, баланың 
атын Нұрсұлтан қойды. Қазір 
кішкентай Нұрсұлтан 5 жаста. 
Қабілеті ерекше. Алғыр, өте 
бауырмал.  Атаанасы оның 
болашағынан зор үміт күтеді. 
Нұрсұлтанның ізінен  Аяна 

есімді қарындасы ерді. 
Отағасы Шалқардың ай

туын ша, баспанасы құтты ша
ңыраққа айналған. Жылдан
жыл ға жағымды жаңалықтары 
есе леніп, қонағы үзілмей 
келеді. 

– Жыл сайын біз секілді 
қаншама  жас, көпбалалы 
отбасы баспанаға қол жет
кізіп, жылы да сапалы үй
лерде бақытты өмір сүруде. 
Мемлекеттік бағ дар ла ма
лардың арқасында бас па
налы болған бақытты ша
ңырақтар қатарынанбыз. 
Бе  рекелі ұямызда өніпөсіп,  
ба лаларымыздың қуанышына 
бөлену және ол қуанышты 
бастапқыда Елбасымен бөлісу 
біз үшін бақыт бастауындай 
болып қала береді, – дейді ол.

«Қоныстойымызға Елбасы қатысқан»
Елбасы Нұрсұлтан Әбішұлы Назарбаев 2015 жылы 

Сыр еліне жұмыс сапары барысында «Арай2» шағын 
ауданындағы тұрғын үйлерді пайдалануға беру 
салтанатына қатысқан болатын. Салтанатта Тұңғыш 
Президент жас отбасының қуанышына ортақтасып, 
қоныс тойымен құттықтап, дастарханнан дәм татты. 

Сара АДАЙБАЕВА,
«Сыр бойы»Sb

ЕЛ ЖӘНЕ ЕЛБАСЫ

– Қазақтың қаймағы 
бұзылмаған, бірлігі мен 
тірлігі жарасқан «Алаштың 
анасы» атанған Сыр еліне,  
оның ішінде  имандылық пен 
ағартушылықты  халықтың 
бойына дарытқан ислам 
дүниесінің  өркениетін өңірге  
жая білген,  мешіт салып, 
жастарды білім нәрімен 
сусындатқан, артында  өш
пейтіндей із қалдырған,  ша
рапатын  бүгінгі ұрпақ  көріп 
отырған ғұлама  Қалжан 
ахун негізін қалаған ауылға 

келіп, сіздермен дидарла
сып, сұхбаттасып «Ауыл жы
лын» бастаудағы істерімізге 
ғұлама әруағының шарапаты 
тисін деген  тілекпен келіп 
отырмын – деп сөзін бастады 
Елбасы. 

Өңірде атқарылып жат
қан жұмыстар жайлы облыс 
әкімінің хабарламасынан соң 
елдегі шаруаларды ішкі және 
сыртқы саясаттан хабардар 
етіп, қойылған сауалдарға 
жауап беріп, сыртқа беттеді. 
Біз де орнымыздан тұрып, 

Елбасымен  сәлемдестік.  
Нұре кең менің  төсімдегі 
бейд  жімді көзі шалып қалып:  

– Ал, ауыл әкімі жағдай 
қалай? – деп бірден сұрақ 
қойды. 

Мен өзімді  таныстыр
дым. 

– Нұреке, жылдың ал
ғашқы айында  Сыр еліне  
келіп, өзіңіз айтқандай, 
ғұлама Қалжан ахунның 
ауылына  ат басын  тіреп,  
«Ауыл жылында»  басталып 
жатқан  игі ісіңіз  берекелі, 

елге айтқан тілегіңіз қабыл 
болсын, – деп  қос қолыммен  
сәлем бердім.  

– Өзіңе де соны тілеймін, 
– деді Нұрекең. – Елдің 
жағдайы қалай? «Ауыл 
жылы» қалай жүзеге асы
рылып  жатыр? Түптеп кел
генде, соны жүзеге асыра
тын сендерсіңдер ғой, – деп 
әңгімеміз жалғаса берді. 

– Нұреке, өтпелі кезең
дегі көрген аздыкөпті 
қиын дықтарды жеңіп, арт
қа тастадық. Бұған дейін 
Денсаулық, Мәдениет жыл
дары өз нәтижесін беріп, 
жақсы аяқталды. «Ауыл 
жылы» бағдарламасын  ха
лық түсіністікпен қабыл
дап, жүзеге асыруда. Бірін
шіден, халық  бұрын ғыдай 
«мемлекет асырайды» де
ген масылдықтан  арылып, 
жаппай  еңбек етуге  кі
рісті. Мал ұстап,  егін егіп 

тіршілік жасауда. Майда ша
руа  қожалықтары  бірігіп, 
серіктестіктер құруда. Елде 
кіші кәсіпкерлік дамып 
келеді. Іскер азаматтар мен 
инвесторлар ауылға бет 
бұрды, олардың арасын
да өзара іскерлік ахуал 
қалыптасуда. Мемлекет та
рапынан оларға субсидия 
берілуде. Жанаржағармайға, 
тыңайтқыштарға  жеңілдік 
жасауда, – дедім. 

Елбасы:
– Бұл – жасалып жатқан 

қолдаудың басы. Егіншілерге 
де, мал ұстаушыларға да 
жеңілдетілген  несие, үлкен 
көлемде  субсидия  беріледі. 
Шағын,  орта кәсіпкерлердің 
салығы жеңілдетіліп,  жұ
мысына  кең өріс ашыла
тын болады. Осыны өздерің 
түсініп, жеткізіңдер. Сендер 
– істің нақты орындалатын  
жерінде елдің тіршілігіне бас
көз болып жүрген, сенімге 
ие болған азаматсыңдар. 
Елдің халжағдайы,  ахуалы, 
жастар тәрбиесі, тәр тібі, 
ауызбіршілігі сен дердің тү
сініктерің мен ісәре кет теріңе 
байланысты, осы істердің  
ұйытқысы  бола білулерің ке
рек, – деп ақылкеңес берді. 

– Нұреке, халқыңыз, 
еліңіз сізбен бірге, біз сіздің 
салиқалы саясатыңызды қол 
даймыз. Ел үшін жасап жат
қан игі істеріңізді жүзеге 
асыруға  аянбай еңбек етеміз, 
– дедім. 

Елбасы да тілегіме риза 
болып: 

– Ал, суретке түсейік, – 
деді. Осы кезде Болат Омара
лиев суретке түсіріп жатты. 

– Нұрекең  әңгімесінің 
соңында: 

– Еліңе сәлем  айт, бүгін 
осында ұққаныңды халқыңа 
жеткіз, – деді. 

Сол жолы ауылдағы 
жұмыстың барлық ауырт
палығын иықтарымен кө
теріп, халқымен бірге жүр
ген ауыл әкімдеріне су 
жаңа автокөліктердің кілтін 
тапсырды. Халық игілігі 
үшін қызмет атқаруымызға 
тілектестігін білдірген еді. 

Рысбай КӘРІМОВ,
еңбек ардагері

Елбасымен жүздесу
2003 жылдың сәуір айы ның 13-жұлдызында Ел басы іссапармен  біздің об лысқа 

келді. Сол кезде «Ауыл жылы» бағдарламасы қабыл данып, жүзеге асып жат қан. 
Мен Бұқарбай батыр ауылының әкімі едім. Елбасы сол уақыттағы облыс әкімі  
С.Нұрғисаевпен  «Құмкөл» мұнай  кенішінде болып,  түске таяу  Қараөзектегі  са-
лынып жатқан су тоспасын  көрді. Қалжан ахун  ауылына келді. Ауылдың шағын 
клубына облыстың іс басында жүрген  басшылары, түрлі деңгейдегі әкімдері, іскер 
кәсіпкерлердің шағын тобы  шақырылыпты. Жиналғандармен еркін амандасып, 
президиумға жайғасып, елдің амандығын, көңіл-күйін сұрады.

Әлем  көшбасшылары 
Тұңғыш Президент 
туралы

Владимир Путин, 
Ресей Федерациясының 
Президенті:

«Нұрсұлтан Әбішұлы – 
саясатта көптен, Кеңес дәуірінен 
келе жатқан тұлға. Мені қатты 
таңғалдыратыны – оның заман 
тынысын тап басып тани тыны. 
Бұл қасиет – бүгінгі әлемді дөп 
басып сезіне алатын қасиет оған 
қайдан дарыған?.. Ол адал да әділ. 
Бір мәселелерді талқылағанда, 
әрдайым қатардағы адамдарға бұл 
қалай тиеді деп ойлап тұрады». 

Реджеп Тайып Эрдоған, 
Түрік Республикасының 
Президенті: 

«Қазақстан Президенті 
Нұр сұлтан Назарбаев – өз 
заманының аса көрнекті тұлғасы 
және түркі жұр тының ақсақалы. 
Біз Нұрсұлтан Назарбаевтың 
халықаралық бастамалары
на әрқашанда ашықпыз әрі 
зор құрметпен қабылдаймыз. 
Қазақстан Президентінің түркі 
әлеміндегі беделі биік, Нұрсұлтан 
Назарбаевтың барша түркі халық
тарының басын біріктіріп, бауыр
лас түрік елімен қарымқатынасты 
нығайтуға сіңірген ерен еңбегін 
атап өтпеуге болмайды».  

Си Цзиньпин, Қытай 
Халық Республикасының 
Төрағасы: 

«Президент Нұрсұлтан 
Назар баевтың арқасында біздің 
елдеріміздің арасында әріптестіктің 
мықты іргетасы қаланған. Пре
зидент Назарбаев елдеріміздің 
достығын нығайту үшін қаншама 
жыл аянбай еңбек етті. Қазақстан 
мен Қытай арасындағы қарым
қатынасты дамытуға зор үлес 
қосқан Нұрсұлтан Назарбаевты 
Қытай елі жақсы біледі және аса 
құрметтейді».    

Ильхам Әлиев, 
Әзербайжан 
Республикасының 
Президенті:

«Аймақтағы бейбітшілікке б а
ғыт талған Қазақстан басшылы
ғының жүйелі дана саясаты 
көбі не қауіпсіздікті нығайтуды 
көздейді. Қазақстан тұғыры биік, 
тегеуріні мықты мемлекетке ай
налды. Сондықтан да аймақтық 
мәселелерді шешуде Қазақстанның 
ролі мен маңызы арта түсуде, ал 
біз бұл мемлекеттің жетістігіне 
әрқашан да қуаныштымыз. Мен 
Қазақстанның жаңа елордасын 
көріп, қарқынды құрылыспен салы
нып жатқан жаңа қаланың көркіне 
тәнті болдым».

Барак Обама, АҚШ 
Президенті (2009-2017ж): 

«Президент  Назар баев 
ядролық қаруларды тарат

пау мәселелерінде әлемдегі үлгілі 
көшбасшылардың бірі болып 
табылады. Қазақстан ядролық 
қарудан бас тартып, қауіпсіздік 
пен экономикалық өркендеуге 
қол жеткізуде үлгі бола ала
ды. Бұл қадам Қазақстанды 
өңірдегі тұрақты елдердің біріне 
айналдыруға мүмкіндік берді».

Жанкүйерлер Дәулет Ниязбековті 
еркін күрес шебері ретінде жақсы 
біледі. Он жылдан астам уақыттан 
бері бозкілем үстіндегі белдесуде 
шеберлігімен көзге түсіп жүрген 
тәжірибелі балуан күншығыс елінде 
жүлдегерлер қатарынан көрінеді де
ген үміттеміз. Бұлай болжам айтуға 
толық негіз бар. Дәулет бұдан бұрын 

2012 жылы Лондон Олимпиадасында 
ел намысын қорғап қайтты. Жүлдеге 
қол созым жерде қарсыласына есе 
жіберіп, бесінші орынды місе тұтты. 

Жерлесіміз талай дүбірлі 
додада бақ сынап, 
жүлде иеленіп жүр. 
Қазір оның еншісінде 
әлем чемпионатының 
күмісі мен қоласы бар. 
Оған қоса Азия чемпио
натында үш алтын, төрт 

қола алды. Бұл – әрбір 
спортшы үшін қол жете 

бермейтін арман. Десе де, 
оған Олимпиада төрінен бір 

медаль жетпей тұр деп айтуға 
болады. 
Дәулетті күрес өнеріне жетелеп 

алып келген бапкері Әбутәліп Ама
нов шәкіртінің Токио төрінде топ жа
руына мүмкіндігі зор екенін айтады. 
Оған себеп те жоқ емес. 

– Дәулет айтулы аламанға дайын
дығын пысықтауда. Ол 2012 жылы 
Лондон Олимпиадасында жүлдеге 
қолсозым жерде қалып қойғанын 
жанкүйерлер ұмытқан жоқ. Өзім бір 
себептермен ол жаққа бара алмай 
қалдым. Оны бала кезінен күреске 
баулып келемін ғой. Қырсырына 
қанықпын. Бәлкім, оның тәжірибесі 
аздық еткен шығар. Ол уақытта жи
ырмадан енді асқан шағы. Қателік 
жіберуі ғажап емес. Содан бері он 
жылға жуық уақыт өтті. Тәжірибесі 
молайды. Шеберлігін шыңдады. 
Ендігі кезекте жанкүйер көңілінен 
шығатын көрсеткішке қол созады де
ген ойдамын, – деді ол.

Кейінгі жылдарда көпшілік 

көзайымына айналған белгілі боксшы 
Қамшыбек Қоңқабаев та бұған дейін 
халықаралық бәсекелерде ысылып, 
шаршы алаңда шеберлігімен тәнті 
етіп келеді. Биыл қараша айында отыз 
жасқа толатын жерлесіміз мұндай ай
тулы аламанда алғаш рет бақ сынауға 
мүмкіндік алды. Бала кезінен  оның 
спортқа қызығушылығы ерекше 
болған.  Қамшыбекті боксқа ағасы 
Асқар Қоңқабаев жетелеп алып барған 
еді. Содан бері тынбай еңбектенген ол 
бүгінде Қазақстанның еңбек сіңірген 

спорт шебері, республикалық турнир
лердің жеңімпазы, Қарулы күштер 
арасында Әлем чемпионы болып 
үлгерді. Әлем чемпионаты мен Азия 
чемпионатында қосқостан күміс 
медалі бар.  Ендігі меже – Олимпиа
да жүлдесі. Оған қоса Қамшыбекке 
ұлттық құраманың капитаны ретінде 
үлкен жауапкершілік жүктеліп отыр. 

– Қазір Алматы қаласында оқу
жаттығу жиынын өткізіп жүрміз. 
Жалпы, дайындығым жақсы. Өзіме 
сенім артқан жанкүйерлердің үмітін 
ақтауға барымды саламын. Бапкерлер 
әрбіріміздің мүмкіндігімізді сарап
тап, қажетті ақылкеңесін аямайды. 
Әрине, барлығын жекпежектер ба
рысы көрсетеді. Мұндай мүмкіндік 
әрбір спортшыда туа бермейтіні рас. 
Сондықтан шаршы алаң төрінде 
шеберлігімді паш етіп, еліміздің абы
ройын асқақтата түсемін деген ойда
мын, – дейді ол бізбен әңгімесінде. 

Маусым айының алғашқы жар
тысында Токио олимпиадасына 
баратын жерлестеріміздің қатары 
тағы бір спортшыға толықты. Фран
ция астанасы Париж қаласында 
каратэден лицензиялық турнирде 
қызылордалық Мөлдір Жаңбырбай 
55 келі салмақта финалға дейін 
жетті. Ақтық сында қарсыласына есе 

жіберіп, күміс жүлдені қанағат тұтты. 
Дегенмен, олимпиадаға берілетін 
жолдамаға қол жеткізді.

Ол спортқа 2008 жылы қадам бас
ты. Каратэ әліппесін үйренген содан 
бергі уақытта толағай табыстарымен 
қуантып келеді. Көптеген жарыстар
да жеңіс тұғырынан көрінген ол биыл 
олимпиада  бағдарламасына  алғаш 

рет енгізілген спорт түрінен бақ сы
найтын саңлақтар қатарына қосылды. 

– Ұлттық құрама сапында ли
цен зиялық турнирге жанжақты 
дайындалдық. Үш ай бойы дема
лыссыз еңбек еттік. Сол еңбегімнің 
ақталғанына қуаныштымын. Әрбір 
спортшы олимпиада төрінде атой 
салғанды армандайды. Маған 
осындай зор мүмкіндік туғанын 
жақсылыққа балаймын. Каратэ үлкен 
тәртіпті қажет етеді. Көп еңбектенуің 
тиіс. Әрине, ол әлемде кеңінен 
дамыған спорт түрі екені белгілі. 
Сондықтан қарсыластарым осал бол
майтынын білемін. Бұл – әрбіріміз 
үшін үлкен сынақ. Бүгінде Алматы 
қаласында ұлттық құрама сапында 
оқужаттығу жиынын өткізіп жатыр
мыз. Құдай қаласа, 16 шілдеде Жапо
ния еліне бет түзейміз, – деді Мөлдір 
бізбен әңгімесінде.

Айта кетейік, Сыр өңірінен 
бұған дейін олимпиадада бақ 
сынаған саңлақтар аз емес. Олардың 
қатарында ауыр атлет Илья Ильин, 
Алмас Өтешов, дзюдошы Жанар 
Жанзұнова, боксшы Марина Вольно
ва, таэквондошы Айнұр Есбергенова 
болды. Ал гандболдан ұлттық құрама 
сапында негізінен қызылордалық 
спорт шылар ойын көрсетті. 

– Олимпиадаға қатысу кез кел
ген адамға бұйыра бермейді. Оны 
ұзақ жылғы төккен тердің өтеуі деп 
бағаласақ керек. Рас, биылғы дүбірлі 
дода әлемдегі коронавирус жағдайына 
байланысты қатаң талаптар бойынша 
өткізіледі. Жарыс тарды жанкүйерлер 
залдан тамашалай алмайды. Соған 
қарамастан, біз әрбір қазақстандық 
спортшының лайықты ойын көр
сетуіне қолдау көрсетеміз деген 
сенімдемін. Тағы бір айта кетерлігі, 
жерлесіміз Қамшыбек Қоңқабаев 
олимпиада төрінде еліміздің атынан 
ту көтеріп шығатыны белгілі болды. 
Бұл да – біз үшін үлкен мәртебе, – 
дейді облыстық дене шынықтыру 
және спорт басқармасының басшысы 
Жақсылық Оспанов. 

Қазір Олимпиадаға Қазақстаннан 
95 спортшы баратыны белгілі. Де
генмен, олардың тізімі 5 шілдеден 
кейін нақтыланады. Себебі Ұлттық 
олимпиада комитеті кейбір спорт 
түрлерінен халықаралық федера ция
лардың лицензияларды қайта бөлу, 
үлестіру нәтижелерін күтуде. Олим
пиада 23 шілдеде басталып, 8 тамыз
да мәресіне жетеді.

1-бет

Сыбайлас жемқорлық деге
німіз – заңда қарастырылмаған 
жеке немесе дәнекерлер арқы
лы мүліктік игілікке, мемле
кеттік функцияларды атқара
тын басымды тұлғалардың, 
соларға теңестірілген тұлға лар
дың лауа зымдық дәрежелерін, 
лауа зымының мүм кін діктерін 
өз мүд десіне қолдана отырып, 
мүліктік табыс алуға  жасалатын 
қа дамдар. 

Сыбайлас жемқорлықпен кү
ресу бүгінгі күннің күрделі мә
селесі болып отыр. Жемқорлық – 
мемлекеттің, қоғамның дамуына 
тежеу болатын, болашағына 
ке  сі рін тигізетін індет. Оның 
тамы рына түбегейлі балта шап
па йынша, мемлекетте тұрақты 
өсіпөркендеу болмайды. Қазір 
барлық дамыған елдер заманға 
сәйкес сыбайлас жемқорлықпен 
күресудің жаңа әдістерін іздеп 
тырысуда. Соның ішінде сыбай
лас жемқорлық жасағаны үшін 
жауапкершілікті арттыратын қа
таң заңдар қабылдауда.

Елімізде сыбайлас жемқор
лықпен күреске жалпы мемле
кеттік саясат мәртебесі берілген, 
оны жүзеге асыру бойынша 
ұйым дастырушылық және құ
қық тық ісшаралар жалпы 
жүйелік және кешенді сипатқа 
ие болып отыр. Жемқорлық 
жайылған қоғамның алға 
баспайтынын ескерсек, оны 
кезек күттірмес мәселелер 
қатарында тез арада реттеуге 
тиістіміз. Ал бұдан да жақсы 
жетістікке жету үшін бар
лығымыз жұмыла бұл дертпен 
күрескеніміз дұрыс.

Қазіргі танда сыбайлас 
жем қорлыққа қарсы күрестің 
маңызды факторларына нор
мативтікқұ қықтық базаны әрі 
қарай же тіл діру, жемқорлыққа 
қарсы ша раларды күшейту, 
халыққа қыз мет көрсетуде 
тығырыққа ті рейтін көптеген 
әкімшілік тос қауылдарды бол
дырмау және ең маңызды 
шара ретінде халық арасында 

сыбайлас жемқорлыққа төзбеу
шілікті насихаттау тәріз ді 
шаралар жатады. Осыған бай
ланысты іске асыратын негізгі 
шараларға – мемлекеттік орган
дардың жұмыстарын ашық 
және анық қамтамасыз ететін 
мем ле кеттік қызмет көрсетудің 
нақты стандарттарын енгізу 
әрі ше шімдерді қабылдаудағы 
тиім ділікті арттыру мәселесіне 
кешен ділікпен келуге тиіспіз.

Облыстық орман шаруашы
лығы және жануар лар дүниесі 
аумақтық инспек ция сы қызмет
керлерін сы байлас жем қорлыққа 
жағдай туғы затын әрекеттерден 
(әрекет сіздіктен) сақтандыру 
және ал дын алу, болдырмау, 
сыбайлас жем қорлыққа қарсы 
мәдениетті қалыптастыру, «мүл
дем төзбеу шілік» қағидатын 
орнату мақса тында құқықтық 
оқытулар ұйым дастырылады.

Басшылық тарапынан инс
пек  торларға рейдтік іссапарға 
жә не тексеруге шығар алдында, 
сы байлас жемқорлыққа жол бер
меу, оның қоғамдағы, кез кел ген 
ортадағы өзінөзі мін сіз ұстауы 
жөнінде әрдайым ескер тіліп 
отырады.

Сыбайлас жемқорлыққа жол 
бермеу мақсатымен инспек ция 
құзыреттілігі бойынша көр
сетілетін мемлекеттік қызметтер 
жеке және заңды тұлғалармен 
тікелей қарымқатынас орнатпау 
бағытында «Елицензиялау» 
электронды үкімет порталы ар
қылы электрондық түрде көр
сетіледі.

Инспекция қызметкерлері 
елі міздің сыбайлас жемқор
лық пен күресу бағытындағы 
саясатын толық қолдап, өздеріне 
жүктелген функционалдық мін
деттерін кір шіксіз атқаруда. 

Р.БУРАБАЕВ,
облыстық орман 

шаруашылығы және 
жануарлар дүниесі аумақтық 

инспекциясының 
бөлім басшысы

Жемқорлық қоғам 
дамуын тежейді

Ветеринария саласындағы 
нор мативтікқұқықтық акті лерді 
бекіту туралы Ауыл шаруа
шы лығы министрінің бұйры
ғы мен және облыс әкімдігінің 
қау лысымен жануарлардың 
аса қауіпті жұқпалы және энзо
отиялық ауруларының тізбесі 
бекітілген. КонгоҚырым гемор
рагиялық қызбасы ауруымен 
ауыл шаруашылығы жануарлары 
ауырмайтындықтан, бұл тізбеге 
енгізілмеген.

Бұл – табиғи ошақтық аса 
қауіпті ауру, көктемгікүзгі 
мау сымдарда тіркеледі. Адам 
ға ауру қоздырғышы бар кене 
шақ қанда, науқас адам дармен 
қарымқатынаста жұға ды. 
Дәрігерге уақытылы көрін
бесе мүгедектікке, кейде өлім 
жағдайына әкеледі. Вирус жұқ
қаннан кейін 114 күн ішінде 
аурудың алғашқы белгілері бі
лініп, басы солқылдап, дене 
ыстығы көтеріледі және бүкіл 
денесі сырқырап ауырады. Соның 
салдарынан бойын әлсіздік 
билейді.

Облыстық санитариялық
эпи демиологиялық бақылау 
де  партаментінің мәліметі бо
йын  ша биылғы жылдың эпиде
мио логиялық маусымдарына 
КҚГҚ ауруынан 113 елді мекен 
қолайсыз болып танылды. Олар
ды кенеден залалсыз дандыру 
ісшараларына облыстық бюд
жет тен жыл сайын тұрақты түр
де қаржы бөлініп келеді. Тұр
ғы лықты халық аса қауіпті 
ау рудың зардабын тартпас үшін 
бөлінген қаржыны тиімді әрі 
нәтижелі пайдалану мақсатында 
мал қораларындағы көңқилары 
уақытылы алынып, механикалық
санитариялық тазаланып, жү йелі 
түрде залалсыздандыру жұмыс
тары жүргізілуі қажет. 

Облыстық жұмылдыру да
йындығы басқармасы өткізген 
мемлекеттік сатып алу кон кур
сының жеңімпазы болған мер 
дігер мекемелер көктемгі эпид
маусымдағы залалсыз дандыру 
жұ мыстарын толықтай аяқтады. 

Мал иелерінің өз қаржысы 
есебінен көктемгі эпидмаусымда 
81,5 мың бас мал кенеге қарсы 
ветеринариялық препараттармен 

(ивен, ивермек, ивермектин және 
т.б.) алдын ала егілді. Бұл пре
параттарды пайдалану үнемді әрі 
тиімді. 

Соның бірі ивермек  – инъек
цияға арналған ерітінді сұйық 
дәрі. Паразитарлы ауруларды ем
деуге және алдын алуға ірі қара, 
қой, ешкі, түйе мен шошқаға 
пайдаланылады, түссіз немесе 
сарғыш болып келеді. Бұл дәрі 
құрғақ, қараңғы жерде 00Спен 
250С аралығында сақталуы керек. 
Флакон ашылған соң 24 күнге 
дейін ғана сақтап пайдалануға 
болады. Инъекциядан кейін дәрі 
1014 күнге дейін белсенді әсер 
етеді. Ивермек 50 кг салмаққа 
1 мл мөлшерде салынады. Дә рі 
малдың терісіне жабысып тұр
ған паразиттермен қоса ішкі құ
рылысындағы зиянды құрт тарды 
жойып, тез оңалуына септігін 
тигізеді.

Жайылымдар мен далалық 
жерлерде, егіс алқаптарында 
ең бек ететін адамдар кене кө
бейген кезде сақ болғаны жөн. 
Жұмыс кезінде ұзын жең, ашық 
түсті киім киіп, шалбардың ба
лағын шұлықтың ішіне салып 
қою қажет. Дене барынша жабық 
болғаны дұрыс. Малды күту жә
не қырқым кезінде арнаулы қор
ғаныс киімдер мен қолғап киюді 
естен шығармаған абзал. Жұмыс 
соңында денесі мен киімдерін 
кенеден тазартып оты руды әдетке 
айналдыруы қажет.

Кене шаққанда өздігіңізбен 
емделуге болмайды. Себебі, дұ
рыс алмасаңыз, жағдайыңыз тіп
ті нашарлап кетуі мүмкін. Май 
тамызып алуға болмайды, қанға 
тойып алғандықтан тұншығып, 
қанды қайтадан жараға төге салуы 
мүмкін. Өзіңіз жұлып тастасаңыз, 
тұмсығы теріде қалып қояды. 
Оны байқау өте қиын. Ең дұрысы 
– пинцетпен немесе ілмек жасап 
жіппен сағат тіліне қарсы бағытта 
бұрап отырып алу. Шаққан жерді 
тек антисептик немесе спиртпен 
өңдеу керек.

Егер өзіңізді кене шаққанын 
байқасаңыз, міндетті түрде дәрі
герге көрініңіз.

Облыстық ветеринария 
басқармасы

Кене шаққанын байқасаңыз...

Қызылорда облысының еңбек саласындағы бақылау басқармасы 
басшылығының жеке және заңды тұлғаларды 

жеке қабылдау кестесі 

р/с Жеке және заңды 
тұлғаларды 

қабылдаушылардың 
аты-жөні

Жеке және заңды 
тұлғаларды 

қабылдаушылардың 
лауазымы

Жеке және 
заңды 

тұлғаларды 
қабылдау 

күні

Мемлекеттік 
мекеменің 

мекен-жайы

Байланыс 
телефондары

1 Жолымбетов 
Төрахмет

Сайлаубайұлы

Басқарма басшысы           
Бас мемлекеттік еңбек 

инспекторы

Сәрсенбі, 
қабылдау 

сағаты  
16.0018.00

Қызылорда 
қаласы,

Бекзатхан 
Асқар көшесі, 

47, каб. 301 

8 (7242) 
263476

2 Шалбаева Тұмар 
Балтабайқызы 

Басқарма басшысының 
орынбасары

мемлекеттік еңбек 
инспекторы

Бейсенбі, 
қабылдау 

сағаты  
15.0017.00

Қызылорда 
қаласы,

Бекзатхан 
Асқар көшесі, 

47, каб. 301 

8 (7242) 
272285

Қызылорда облысының еңбек саласындағы бақылау басқармасында 8 (7242) 277699 
нөмірлі «Сенім телефоны» жұмыс істейді.

Міне, шынайы, таза 
мойындау!

Ал, біз Ордабектің жинақ
тағы «Ауыл азаматтары жайлы 
толғау», «Немереге тілек», 
«Анам жайлы», «Арқасүйер 
бәйтерегім», «Ел ағаларына 
хат», «Әділет тарихынан ес
телік», «Бұл – менің бөле
лерім», «№113 мектеп түлек
теріне», «Мұқағали туғанда», 
«Бал дызға арналған хат», тағы 
бас қа дүниелері ел баласының 
жү рек соғысынан туған лүпіл 
сезімді одан әрі оятады.

Бұл әулет бейнебір бәйтерек 
секілді. Бір әулеттен тараған 
Орынбек, Ордабек, Дүйсенбек, 
Алтынбек, Сәрсенбек, Та лай
лы, Ырысты, Алтынкүл, Еркін, 
Бақыткүлдер үрімбұтақ болып 
жалғасып келеді.

Қазір әулеттің көшбасшысы 
Ордабек Өткелбаев зейнеткер, 
омырауы толған орденмедаль, 
сан алуан марапаттан кенде 
емес. Ұлқыздарын ержеткізіп, 
немере сүйіп отыр. Сүйікті 
жары Күләш ұстаз болған. 
Ерлізайыптылар зейнеттің 
рахатын көріп отырған жайы 
бар.

Палуан денелі, жаны жаз 
Ордабек әңгімені әріден 
қозғады. Қазір сырқат көп 
айналдырып жүргенін айтты. 
Қант диабеті, қан қысымы, 
буын ауруы. Аяққол жиі 
сырқырайды. Жүрек шіркін, 
бәрін көтеріп келеді, ой отыз 
бөлек. «Алдымдағы ағайым 
Орынбектің беймезгіл пәни 
дүниеге аттанғалы бері ұйқым 
шала, көңілім босайды, көз 
жасаурайды. Дәрігер оны
мұны ойлама дейді, қалай 
ойламайсың? Өткенкеткенді 
еске аласың, жастық шақтың 
есікті ашыпжапқандай 
болғанына қайранмын. Уақыт 
шіркін, қандай жылдам өтеді? 

Бала Ордабек бір кезде
рі ауылда өлең жазған, ақын
дықты армандаған, талай сұлу
ға жүрек лүпілін байқат қан, 
сыр ағытқан. 

– Атақты әнші Мақпал 
Жүнісованың әжесінің бесік 
тербетіп отырып:

– Есіктің алды бәйтерек,

Бәйтерекке су керек,
Ұзын бойлы жігітке,
Қысқа бойлы қыз керек, 

– деп әуендететіні есімнен 
кетпейді дегені бар.

Ақын Мұқағали, Өтежан, 
Төлегендер оқырманның 
жүрегіне мәңгі ұялаған, – деді 
Ордабек қойын дәптерінен көз 
алмай отырып. 

Әр ақынның бірбір шума
ғын төгілтті.

– Мына Тереңөзекте туған 
Қайырбек Асанов деген ақын 
бар, сүйікті жары Күләш 
Ахметова да ақын. Бейнебір 
қос аққу секілді. Сол Күләштің 
мына бір өлеңін есіңізге 
салайын, тыңдаңызшы?

– Қазақты жамандама, 
қазақ бала,

Қазақ деген халық қой 
азақ ғана.

Қашанда ой үстінде, 
жер үстінде,

Қазақтың жанашыры 
қазақ ғана!

Ақын Қасым тауларға қарап 
тұрып:

Таулар неткен тамаша,
Алыстан тұрып қарасаң.
Әттең, таулар баурайында
Адамдар бар аласа, – 

деп нанымды жырлағанына ой 
жіберсең, тәнті боласың.

Ақын Махмұтбай Әміреев 
анасы туралы:

– Бір басынан арылмай 
күллі бейнет,

Жаны жүдеп, жамаулы 
киді көйлек.

Ауылдағы сүйемін 
жолдарды да

Осы жолмен жан анам 
жүрді ғой деп.

Біздер үшін қаншама 
тапты бейнет,

Шайын да іше алмады 
тәтті демдеп.

Сексеуілді сүйемін, 
құмда өсетін,

Отқа талай жан анам 
жақты ғой деп!

Тыңдап отырмын. Сәлден 
соң балалық шағын еске алған 
мына бір өлеңін нөсерлетті:

– Сағыныш балалық шақ 
бал дәуренің,

Есіме түсіргім кеп 
әурелендім.

Шүпірлеп шаңырақта тоғыз 
бала,

Бір кешіп балғын өмір 
әуендерін.

Бір көрпенің астында 
жатып өстік,

Тай құлындай тебісіп, 
дәуір кештік.

Білмеппіз өмірдің бар қатал 
заңын,

Үй болып бәріміз де 
бөлек кеттік! – 

деп тоқтады.
– Бір отбасынан тоғыз бала 

дедіңіз бе, Ореке? – деп сауал 
қойдым.

– Иә, бір отбасында то
ғызбыз. Арамыздан Орын бек 
аға кетіп қалды. Қазір қалға
нымыз бірбір шаңырақта 
отыр мыз. Менің екі ұл, екі 
қызым бар. Әкем Тотай, анам 
Ұлсара, құдаларым Кәрібай мен 
Болтай әженің қамқорлығын 
көріп өстік. Ешнәрседен кем 
болғанымыз жоқ, ауылдағы 
орта мектепті бітіріп, өмірдің 
сан алуан тарауына түстік, – 
деп бастады Ордабек өткен 
күндерге толғана ой жүргіртіп.

Ордабек екі жылдай сонау 
Маңғыстаудың қиыр шетіндегі 
бір кеңшарда зоотехник болды. 
Малды ауылдың бейнетіне 
төзді. Еңбекте шыңдалып, 
туған жерге оралды. Әуелде 
«Қармақшы» атты кеңшардың 
алыс түкпіріндегі «Тышқан 
тамы» атты жерге орналасқан 
ферманы басқарды, зоотехник 
болды. Іскер азамат көп ұза
май «Жаңақала» кеңша рын
да қызмет атқарды. Мал ды 
ауылдың мәртебесін биік тетті. 
Атақты шопан Ә.Хайрул
лаев тың даңқын асқақтатты, 
Еңбек Ері атағын алу сәтіндегі 
қуанышын бірге өткізгені 
өзінше жыр.

Атақты шопан Әділбек 
Хайруллаев нағыз еңбек адамы 
еді. Өмірінің соңғы кезінде 
Қызылорда қаласындағы өзі 
тұрған үйге белгі қойыл ды, 
аялдамада атақты шопан
ның суреті алыстан көрі неді. 
Жолым түскенде, тағзым ете
мін. Ер еңбегінің ұмытыл мас 
сәті деген – осы.

Ағайынды Орынбек пен 
Орда бек екеуі жоғары білімді 

Өз бекстанның Самарқан же
рінде алды. Алдымен ағасы 
Орынбек білім алып, елге 
оралған бойда інісі Ордабектің 
оқу жалғастыруына қамқоршы 
болды. «Қармақшы» кеңш
ры ның директоры Исағали 
Жұмағұлов суыт шақырды.

Атақдаңқы дүркіреп, 
елу мыңға жуық қой өсірген 
кеңшардың білікті басшысы 
Исағали жас жігіттің бойын
дағы жалындаған жігерді талай 
байқаған. Жоғары білім алмаса 
болмайтынын ескерткен. Со
ның сәті түскенде директор:

– Жолдас Өткелбаев, бола
шақ жастардыкі. Білім керек. 
Сені Самарқандағы мына ағаң 
Орынбек оқыған институтқа 
жолдама беріп, оқуға жібергелі 
тұрмын. Бар қаражат бізден. 
Бұл шешімге қалай қарайсың?

– Жарайды, Исеке! Өзім де 
осы ойда жүргенмін. 

Сонымен Ордабек Өткел
баев Сыр өңірінен Самарқанға 
аттанды. В.Куйбышев атын
дағы ауылшаруашылық инсти
тутының зоотехника факу
ль тетіне оқуға түсті. Оқуды 
ойдағыдай бітіріп, өзі еңбек 
еткен кеңшарға оралды. Бірер 
жылдай ферманы басқарды, 
одан соң зоотехниктік қызмет 
атқарды. Іскер азамат көп 
ұзамай қазіргі «Қармақшы» 
ауылында әкім болды, осы 
қызметтен зейнетке шықты.

Ол бір сәт өткенге ой 
жіберді. Институт бітіргендегі 
күрең түсті дипломы әлі 
жастығының астында. Қимас 
студенттік шақты, бірге 
қызметтес болған ағаінілерін 
қалай ұмытсын?! Иә, Исағали 
Жұмағұлов ағаның қамқор 
құшағы, Тайшылық, Бақтыбай, 
Жағыппар, Аманкелді, Мұх тар, 
Сейдеғали, Жұпаркүл, Жәлел, 
Есентай сынды аза мат  тардың 
есімдері естен кет пейді. 

– Бұл інің – Самарқандағы 
В.Куйбышев атындағы инсти
туттың дипломын алған са
наулы қазақтың бірі, – деді ол. 
Несі бар, мақтануға лайық.  

Әлгі әзірде телефон шылдыр 
етті. Суыт көтердім. Суық 
хабар болып шықты. Сырлас 
досым Ордабектің қолындағы 
ұлы Бауыржан автокөлік 
апатынан қайтыс болыпты. Не 
дейін? Мықты бол! Алланың 
бұйрығына кім қарсы тұрған? 
Қайтесің? Шүкіршілік етесің! 
Ат тұяғын тай басар демекші, 
немерелеріңмен көңіліңді жұ
батасың, Ордабек досым.

Қайырбек 
МЫРЗАХМЕТҰЛЫ,

Қазақстанның 
құрметті журналисі

Ақынжанды ардагер Ордабек Өткелбаев қазір 
жетпістің тоғайына қарай жол тартты. Ата-бабалары 
«Қызылтамда» өмір сүрген. Кейін «Бозарқанға», 
«Иіркөлге», «Қызыл әскерге» қоныс аударған, 
Калинин атындағы ұжымшарда сан алуан тіршіліктің 
тізгінін ұстаған көрінеді. Қазақстанға еңбегі сіңген 
қайраткер А.Алматовтың алғысөзімен жазылған 
менің қолымдағы Ордабектің «Өмір-таразы» атты 
өлеңдер жинағын оқыған сәтімде бейнебір өмірбаян 
секілді көрінді. Алғысөзде «Ордабек Тотайұлының 
өлеңдер кітабын оқып отырып, балалық дәуірге саяхат 
жасағандай болып тебірендім, толғанысқа түстім» 
делінген.

АҚЫНЖАНДЫ 
АРДАГЕР

Бос жұмыс орындары 
ұсынылды
2 шілдеден бастау алған «Бос жұмыс орындары жәрмеңкесі» 

әлі де жалғасуда. Жәрмеңкеге қызылордалық жастармен 
қатар, қала тұрғындары  қажетті мәліметтерін алып, жұмысқа 
орналасудың жолдарын қарастыруда. 

Алғашқы күні жәрмеңкеге жұмыс іздеген 50ге жуық азамат 
қатысып, жұмыс беруші мекемелердің өкілдерімен еркін 
сұхбат құрды. Өздерін толғандырған сұрақтарына жауап алып, 
түйіндемелерін тапсырды.

Тұрғындардың жұмысқа орналасуына көмектесу мақсатында 
ұйымдастырылған жәрмеңкеге жұмыс беруші тарапынан 2000
нан аса бос жұмыс орны ұсынылды. Оның 39ы мамандық 
бойынша жарияланса, 1965і жұмысшы ретінде қабылданбақ.

Қуантарлығы сол, жәрмеңкеде талай жас маман өз 
мамандығы бойынша жұмысқа орналасуға мүмкіндік алды. 
Енді тек бел шешіп, білек сыбана іске кірісу керек. 

Кел! Таңда! Жұмысқа орналас!

Облыстық жастар ресурстық орталығы

ҚЖЭО МКК 1964 жылы 
пайдалануға берілді және 
облыс орталығы – Қызылорда 
қаласын орталықтандырылған 
жылумен және электрмен 
жабдықтаудың жалғыз көзі 
болып табылады.

Бастапқыда жобалық отын 
Өзбекстаннан келген Ангрен 
жоғары ылғалды қоңыр көмір 
болды.

1991 жылы КСРОның  
ыды  рауынан өзбек көмірінің 
жет  кізілуі тоқтатылуына бай
ла нысты ҚЖЭО қазан дарды 
қажетті қайта жаңғыртусыз 
жоғары күлді Екібастұз тас 
көмірін жағуды бастады. Бұл 
қондырғы элементтерінің то

лық тозуына әкеп соқты, 
нәти жесінде қазандықтардың 
негізгі бөлігі пайдаланудан 
шыға рылды.

Қазандықтардың жұмыс 
жүйелерінің бұзылуына байла
нысты шаң мен күл жиналып, 
1998 жылдың қаңтарында қа
зан дық цехының шатыры 
құлады.

Үйінді астында қалпына 
келтіруге жатпайтын екі қазан  
қалды, қалған қазандар қатты 
зақымданды, осыған байла
нысты Қызылорда қа ласы 1998 
жылы толығымен жылу мен 
қамтамасыз етіл меді.

ҚЖЭО екі рет қайта жаб
дықтауға ұшырады: 1998 

жылы екі қазандықтың тозаң
көмір жанарғылары мазутты 
жанарғыларға ауыстырылды, 
2008 жылы осы қазандықтар 
газмазутты қазандықтарға 
ауыс тырылды.

Қазандық агрегаттары 
мен турбогенераторлар, тех
ни  калық ресурстарының тау
сылуына қарамастан, жыл 
сайын жылыту маусымын 
өткізудің бұзылу шегінде 
жұмыс жасауда, станция Қы
зыл орда қаласының өсіп келе 
жатқан халқын сенімді жы
лумен жабдықтауды қам та
масыз ете алмайды.

Бұдан басқа, елдің оңтүс
тігінде біртұтас электр энер
гетикалық жүйесінде маневр
лік қуаттардың болмауы 
тұты ну  шыларды электрмен 
жаб дықтау сенімділігінің тө
мендеуіне алып келеді, осы
лайша техногендік авария
лардың туындау тәуекелін 
арттырады.

Облыс әкімдігімен елі
міздің оңтүстігінде маневр лік 
қуат тар мәселесін шешу үшін 
қуаттылығы 200 МВт бугаз 
және облыс орталығының жылу 
қажеттілігін жабу үшін жылу 
қуаты 180 Гкал қон дырғысын 
салу мәселесін пысықтады.

Ағымдағы жағдаймен та
нысу үшін  Қызылорда  ЖЭО
ға ҚР ПремьерМинистрі, 
ҚР Президентінің көмекшісі, 
ҚР Қауіпсіздік Кеңесінің 
орын  басары, ҚР Энергетика 
министрі келді.

Қазіргі уақытта ҚР Энер
гетика министрлігі ма невр 
лік генерациялау режи мі мен 
генерациялайтын қон   дыр ғылар 
құрылысына аук цион дық сауда
саттық өткізу күнін жариялады. 
Кестеге сәйкес Қызылорда 
облысында қуаты 150250 МВт 
ПМУ құрылысына аукцион 
өткізу ағымдағы жылдың 27 
желтоқ санында жоспарланып 
отыр.

ҚЫЗЫЛОРДА ҚАЛАСЫНДАҒЫ 
ЖАҢА ЖЭО ҚҰРЫЛЫСЫНА ҚАТЫСТЫ

Бүгінгі таңда Қызылорда облысы электр 
энергиясының тапшылығын сезінуде. Қолданыстағы 
ЖЭО өңірдің қажеттілігін толық қамтамасыз ете 
алмайды, тұтынылатын электр энергиясының 60%-тен 
астамы сыртқы көздерден қамтамасыз етіледі.

«Сыр бойы», 
«Кызылординские 
вести», «Ақмешіт 
апталығы», 
«Ақмешіт жастары» 
және аудандық 
басылымдарға 
хабарландыру 
орналастырғыңыз 
келсе: 70-00-52 
 телефон ы арқылы 
байланысуға болады.  
E-maіl: smjarnama
@mail.ru



Ал қазіргі уақытта кәсіпкерлік бағытында, яғни 
«АМТ АРД» ЖШС-да байланыс бөлімінің жетекшісі бо-
лып қызмет етемін. Мұнда жеке сауда орталықтары бар 
мекеменің имиджін қалыптастыру, коммуникация, кері 
байланыс орнату, келушілер санын арттыру мақсатында 
еңбек етеміз.

«Астананың ауа райы да, адамдары да суық» де-
ген пікірмен келіспеймін. Қазақстанның бірқатар бас-
ты және шағын қалаларында болдым. Ауа райы суық, 
десе де мұнда адамдар жағаңнан алып, әр қызметіңе 
ақы сұрағанын көрген жоқпын. Егер потенциалың асып 
тұрса, қызметте жоғарылайсың, еңбек етесің. Астана-
ны «іскерлік қаласы» деуге де болады. Әрине, қыста 
қытымыр, бет үсірер суығы, белден келер қары бар. 
Бірақ сонысымен күшті әсер қалдырады. Әр адам қаласа, 
бас қаладан өзінің жолын таба алады. Мұнда қазір жер-
лес, аз-кем туыс тауып, суық ауа райында жылылық сый-
лайтын жақсы орта қалыптастыра алдық. 

Студент кезімдегі мына оқиға әлі есімде. 2014 
жылдың ақпан айы болуы керек. Бірнеше бала болып, 
пәтер жалдап тұрамыз. Жұмыста жалақыны кешіктіріп 
жатыр, ал үйде жейтін түк қалмаған. Өзіміз еңгезердей 
төрт жігітпіз. Жұрттан ақша сұрауды ұят санайсың. Со-
дан «Сұлтан» спагеттиінің бір бумасын тауып алып, суға 
қайнаттық. Қалтамызда қалған 15 теңгеге бульон алып, 
қостық. Әжем марқұмның айтуымен, нанды бұзылмау 
үшін қыста терезенің алдына қоятынбыз. Бұрындары 
желінбей қалған сол нанды спагеттидің сорпасына ба-
тырып жеп, шайдың орнына кранның суын ішіп, бұл 
жағдай үш күнге созылған.

Астана қателікті кешірмейді. Мұнда әр қадамыңды 
аңдап басуға тырысасың. Біз сәл қателескеннен, яғни 
қаржыны дұрыс жоспарлап, үнемдемегендіктен сондай 
оқиға болды. 

Қазір осында түтін түтетіп, үйлі болып, ата-анам-
ды жаныма көшіріп әкелдім. Ең бастысы, еңбек етуден, 
шақырулардан, тәуекел етуден қашқан емеспін. Алдағы 
он жылдықта Нұр-Сұлтаннан алыстап кету ойда жоқ. 

Сәті түсіп жатса, Сыр елінің мәртебесін асқақтатуға 
үлес қосқым келеді. Ол үшін әлі де білім мен тәжірибе 
керек. Алдағы жылдары докторантурада білім алып, 
ғылым, мемлекеттік қызмет саласында бағымды сына-
сам деймін. Бәлкім, тәжірибем әбден толысқаннан кейін 
ғана Сыр еліне барып еңбек ететін болармын.

Армандарым 
орындалған мекен

2013 жылдың шілдесінен 
бас тап бас қаланың 
тұрғыны атандым. 
Л.Гумилев атындағы 
Еуразия ұлттық 
универ си тетінде білім 
алып, магистратур-
да оқып жүріп-ақ, 
Білім және ғылым 
министрлігінде, 
азаматтық 
бірлестіктерде жұмыс 
істедім. 

Кейін студенттік шақта белсенді болудың 
арқасында шетелге барып, сол жерде «Қазақстан Жас-
тар конгресі» ұйымының өкілдерімен кездесіп, Нұр-
Сұлтан қаласындағы штабына жұмысқа шақырды. 
Осылайша арманыма жеттім. Қазір SMM, маркетинг, 
WEВ-дизайн саласында кәсіпкерлер, түрлі ұйымдармен 
бірлесіп жұмыс атқарудамыз. 

Нұр-Сұлтан – мүмкіндіктерге толы қала. Кейде 
Қызылордадағы достарым өз орнын таба алмай жүрсе, 
мұнда келуге ұсыныс айтатыным бар. Не дегенмен, бұл 
қалада жұмыс табу ықтималдығы жоғары. Қарапайым 
қызметтен бастағанмен, жаңа мүмкіндіктерге жол ашық. 
Айталық, оқуымды мұнай-газ саласында бітіргеніммен, 
кейін жастар саясатында жұмыс атқардым. Бірақ 
елордадағы өмір менің мүлде жаңа салада бақ сынап 
көруіме ықпал етті.

Жастардағы ең басты мәселе – жұмыс пен тұрғын 
үй. Егер еңбек етуге келгенде еріншектік танытсаң, 
үлкен қала «сыйдырмауы» мүмкін. Сол себепті мұнда 
не жұмыс істейсің, не мүлде тұрмайсың. 

Нұр-Сұлтанға еңбек етуге келгеннен бастап неше 
түрлі тосын да қызықты оқиғаларды бастан өткердім. 
Алғаш келгенімде Премьер министрдің канцеляриясы-
на тәжірибеден өтуге жіберді. Бір аптадан астам уақытта 
өзім көргім келетін тұлғалармен кездесіп, сөйлесу 
мүмкіндігі туды. Лифтіде кездесіп қалған Дариға 
 Назарбаева боп-боз түріме қарап,  «неге демалмайсың, 
күн көзіне шығып тұру керек» дегені бар. 

Ең бастысы, мен елордада жұмыс істеп жүріп, 
Көкшетаудың қызы – болашақ жарымды кезіктірдім. 
Ал, ауа райына келсек, тоғыз ай қыс кейде қатты 
қажытып жібереді. Айталық, Қызылордада әр мезгіл өз 
уақытында келсе, бұл жақта күз бен көктем екі аптаға 
ғана созылады. Жылы жаққа қанша барғың келгенімен, 
салқынға үйренуге болады. Кейде келіншегіммен ше-
телге көшуді ақылдасамыз, бірақ Қазақстанды тастап 
кетуге қимаймыз. Қазір жұмыс барысымен Түркияда 
жүрміз. Байқағаным, Қазақстанның тағамдарына 
ештеңе жетпейді. Бізде әлі де табиғилық сақталған, 
ал шетелде жасандылық көп. Алдағы уақытта басқа 
қалаларда бірнеше жыл еңбек етуге болады, бірақ Елор-
да – қайта келуге, өмір сүруге тұрарлық қала.

Дәулет АЖДАР

Нұр-Сұлтан – 
мүмкіндіктерге 
толы қала

Бала кезімнен елорда 
тұрғыны атанып, осы 

жақта білім алуды 
арман еттім. Бірақ 

оқуға құжат тапсы-
рарда сәл кешігіп 

әрі Қызылорда 
қаласындағы «Қор 
Мұнай» компания-

сы тарапынан грант 
алып, Қорқыт ата 

атындағы Қызылорда 
университетіне оқуға 

қабылдандым.

БОЙТҰМАР

Астананы Арқа төсіне көшіру 
идеясы іске асқан уақытты 
Қазақ елінің  болашақ тағдырын 
айқындаған тарихи кезең деп 
атауға болады. Қазақстанның 
Тұңғыш Президенті-Елбасы 
Нұрсұлтан Назарбаевтың  әлеу-
меттік-экономикалық жағдайдың 
әлі де оңала қоймаған тұстағы 

бастамасы бірден қолдау 
таппағаны белгілі. Бірақ Елба-
сының табандылығы арқа сында 
ешбір кедергіге қарамастан, 
Арқа төсінде шырайлы шаһар 
бой көтерді. Арқадағы әсем 
астанамызды Елбасының есімі-
мен байланыстыруда терең мән 
бар. 

Нұр-Сұлтан астана болғалы 
оның төрі адамзат баласын 
бейбітшілік пен келісімге, 
түсіністік пен толеранттылыққа 
үндейтін әлемдік шаралардың 
орталығына айналды. Сондықтан 
еңбектеген баладан, еңкейген 
қартқа дейін астананы мақтаныш 
етеді, оны елдігіміздің, мемлекет-
тігіміздің нышанындай қабыл-
дайды. 

Тарихқа аз-кем шолу жасасақ, 
бас қаланың тарихындағы 
айтулы күндер ел есінде мәңгі 
қалды. Елорданы Алматыдан 
Ақмолаға ауыстыру туралы 
шешімді Қазақстан Республикасы 
Жоғарғы Кеңесі 1994 жылы 6 
шілдеде қабылдады. Астананы 
ресми көшіру 1997 жылғы 

10 желтоқсанда жүзеге асты. 
Президенттің 1998 жылғы 
6 мамырдағы Жарлығымен 
Ақмоланың атауы Астана болып 
өзгертілді. Жаңа астананың 
халықаралық тұсаукесері 1998 
жыл ғы 10 маусымда өтті. Ал 2019 
жылдың 23 наурызында қалаға 
Нұр-Сұлтан атауы берілді. 

Бұл қала – халқымыз үшін 
Тәуелсіздік пен өсіп-өркендеудің 
алтын тұғыры. Уақыттан оза 
шапқан бүгінгі Нұр-Сұлтан 
қаласы – Тәуелсіздігіміздің 
бой  тұмары, біртұтас еліміздің 
ертеңге деген үкілі үміті мен се-
німі нің көрінісі, арман-тілегінің 
орындалғанын айғақтайтын асыл 
мекені. 

Ақмола! Астана! Нұр-Сұл тан! Тарихтың көш-керуені ал ға 
жылжыған сайын айбаты асқақтап, көркі келбеттеніп, тұғыры 
бекіген қала. Тәуелсіз Қазақстанның үш онжылдықтағы қол 
жеткен жетістіктерінің бас тауы.  Еуразияның жүрегіндегі 
мың бояулы, миллиондаған тағдыр тоғысқан жауһар шаһар. 
Есілдің жағасына, Сарыарқаның төсіне шашылған  інжу-
маржан!

Жыл өткен сайын елорда 
ажарланып, зәулім ғимараттар, 
ірі әлеуметтік және өндіріс 
нысандарының қатары көбейіп 
келеді. EXPO ғимараты, «Қазақ 
Елі» монументі, «Астана Опе-
ра», «Хан Шатыр», «Бейбітшілік 
және келісім сарайы», «Ұлттық 
музей», «Бәйтерек» монументі 
тек астаналықтар емес, қала 
қонақтары жиі аялдайтын турис-
тік және көпшілік орын дарға ай-
налып үлгерді. 

Одан бөлек, астананың 
мерейлі 10, 20 жылдығында 
«Өңірлердің астанаға тартуы жо-
басы»  аясында сыйға берілген 
ескерткіштер әр аймақтың ша-
шуы болатын. Мәселен, 2008 

жылы сырбойылықтар тарту 
еткен «Қорқыт-қобыз» сквері 
бүгінде астана ажарына өзіндік 
сән қосып тұрғанын мақтанышпен 
айта аламыз. Сәулетті кешен 
Ш.Уәлиханов пен Жақып Ома-
ров көшелерінің қиылысында 
орналасқан. Композиция авторы 
– Жәркен Исмағұлов. Келешек 
ұрпақ үшін мән-маңызы бөлек 
сквер Сыр елінің символикалық 
бейнесі екені сөзсіз.

Ал елорданың 20 жылдық 
мерейтойына қызылордалықтар 
ашық аспан астындағы зымыран-
ғарыш техникасы музейін тар-
ту етті. Бас шаһардың төрінде 
«Союз», «Протон», «Зенит» зы-
мыран тасығыштары мен «Боран» 

орбитааралық кемесінің макетінен 
құралған зымыран-ғарыш техни-
касы музейі орна ласқан. Сәулетті 
экспозиция Тұран даңғылы 
бойында «ҚазҒарышСапары» 
АҚ Ұлттық ғарыш орталығы 
аумағында жайғасқан. Жалпы 1,4 
гектар аумаққа салынған музей 
құры лысы 20 жылдыққа тамаша 
тарту болды. Өйткені, Байқоңыр 
ғарыш айлағы – қазақ халқының 

ғана емес, бүкіл адамзаттың мақ-
та нышына айналған тарихи ке-
шен. 

Бұл ғарыш музейі астана-
лықтар мен қала қонақтарының 
жиі келетін сүйікті мекеніне ай-
налды. Астана күніне орай өткен 
жаңа музейдің таныстырылымы-
на Елбасы Нұрсұлтан Назарбаев 
қатысып, өзінің оң бағасын берген 
еді.

«ҚОРҚЫТ-
ҚОБЫЗ» 
ЖӘНЕ ҒАРЫШ 
МУЗЕЙІ

Көз алдымызда өзгерген жас астана – Қазақстан халқының 
шы ғармашылығы мен өрлеуінің символы. Қаланы салуға 
еліміз дің 71 қаласы, 432 құрылыс компаниясы қатысты. 
Қазақ сәулетшілері Саматбек Бөкебай, Ақмырза Рүстембеков, 
Жандарбек Мәлібеков, Бахтыбай Тайталиевтың, сонымен 
бірге жапондық сәулетші Кисё Курокава, атақты ағылшын 
архитекторы Норман Фостердің, италиялық сәулетші Ман-
фреди Николеттидің сызбалары нәтижесінде аз уақыт ішінде 
көз тойып, көңіл көншітер кешенді үйлер бой көтерді.

Айсәуле ҚАРАПАЕВА,
«Сыр бойы»Sb


